
FÒS SIPÈNATIRÈL 

Madi, 1 Jiyè 

Lik 22:43 (KJV)
Aprè sa, yon zanj parèt devanl sòti nan syèl la, li fòtifyel.

Vèsè jodiya sòti nan nwit trayizon Senyè Jezi a, menm nwit li te mande pou 
yo retire koup la devan li epi li te mande disip ki pi pre li yo, Pyè, Jak, ak 
Jan, pou yo priye avèl nan dènye èdtan li yo.
Jis imajine ke ak presyon ekstrèm li te santi jou sa, chak fwa li te retounen 
pou tcheke twa mesye li te mande pou vin edel nan lapriyè, li ta jwenn yo 
nan fon somèy! Pale de dekourajman!

Konbyen moun ki santi mank sipò yo dezespereman bezwen nan moman 
sa? Jezi, Seyè nou an, te la anvan! Lè li pat ka jwenn pèsòn pou kanpe 
avèk li lè li te bezwen, Bondye te bal asistans sipènatirèl! Ekriti a di li te 
fòtifye pa yon zanj. Li te jwenn yon vitalite nouvèl, ki te konpanse mank sipò 
twa disip ki te pi pwòch li yo. 

Ou ka santiw fatige ak demoralize, men gen yon enèji ki tèlman fò ke zanj 
yo ap pote ba ou kounye a. Antisipe fòs sipènatirèl nan tout sa wap fè 
jodiya. Ame ak fòs sa, anyen pap ka kanpe sou wout ou!

DEKLARASYON PWOFETIK
Mwen ranpli ak fòs ki soti nan Syèl, pa gen okenn baryè mwen pa ka kraze, 
pa gen okenn obstak mwen pa ka travèse, pa gen okenn mòn mwen pa ka 
monte ak pa gen okenn kous mwen pa ka kouri. Pa gen anyen ki pral bloke 
siksèm nan Non Jezi!

ETID KONPLEMANTÈ 
Filip 4:13 

365 JOU DEFI LEKTI LABIB

TANPERANS 

Mèkredi, 2 Jiyè 

www.goodnewsdailydevotional.com

Galasi 5:22-23 (KJV)
Men, fwi Lespri a se lanmou, lajwa, lapè, pasyans, bonte, 
byenveyans, lafwa, dousè, tanperans....

Antanke yon anbasadè Syèl ki ranpli ak Lespri Bondye, ou ka espere wè 
fwi diven yo ki mansyone nan vèsè jodiya pwodui nan laviw. Jodiya, mwen 
ta renmen nou pote yon atansyon espesyal sou fwi yo rele tanperans la. 
Mo “tanperans” la se egkrateia, ki vle di « an pisans, an kontwòl » e li 
dezinye yon moun ki metrize konplètman volonte li, pilsyon ak emosyon 
li yo. Di yon lòt fason, se yon moun ki konnen kòman poul ‘metrize tèt li 
de lenteryè.’ Sa se lide kontwòl pèsonèl ak disiplin.

Mwen te rankontre moun ki lite ak kontwòl tèt yo nan anpil domèn, e 
menm ak finans yo. Genyen ki sèvi ak kat kredi pou achte bagay yo paka 
pèmèt yo, epi sikonbe ak dezi ensasyab yo pou depanse. Mwen toujou di 
siw pa ka achtel de fwa, pa achtel ditou. Gen kretyen ki nan yon woutin 
jodiya paske yo pat pratike tanperans. Sentespri a toujou prezan pou 
edew pote fwi sa an abondans. Pèmèt li gidew pandan wap aprann pote 
disiplin ak kontwòl pèsonèl nan chak domèn nan laviw depi jodiya.

DEKLARASYON PWOFETIK 
Disiplin ak kontwòl pèsonèl se yon pati nan ADN mwen depi lèm fèt nan 
Lespri Bondye a. Mwen pap janm pèdi kontwòl lavim, nan nenpòt domèn, 
paske tanperans ap grandi chak jou nan mwen, nan Non Jezi! Amèn.

ETID KONPLEMANTÈ 
Pwovèb 25:28 

365 JOU DEFI LEKTI LABIB
Lekti jodiya se: Sòm 83-86

PARE POU ANLÈVMAN

Jedi, 3 Jiyè

www.goodnewsdailydevotional.com

1 Tesalonik 4:15 (KJV)
Poutèt sa, nou di nou gras ak pawòl Senyè a, nou menm ki vivan epi 
ki rete jiska retou Senyè a pap anpeche moun kap dòmi yo.

Ann egzamine mo “vivan” nan vèsè jodiya. Siyifikasyon orijinal grèk la se 
zao, ki vle di: “genyen fòs vital, efikas, plen ak vigè”, elatriye. Se konsa, 
li pa jis pale de ou ki vivan, tankouw pa mouri. Li kesyon de yon fòm lavi 
ki pi pwofon. Li ban nou yon ide sou kijan kretyen ki pare pou anlèvman 
yo dwe ye.

Ou wè, ou dwe dinamik nan mach ou avèk Senyè a, fre ak fò, plen ak 
lavi epi eksite pouw fè sa. Se kretyen ki efikas nan zafè Wayòm nan ki 
prale nan anlèvman, se pa sa yo ki kache nan mitan foul la nan legliz 
la. Kidonk, poze tèt ou kesyon sa, “Èske lavi kretyèn mwen an dinamik 
ak efikas?” Ale legliz fasil, nenpòt moun ka fè sa. Men, pratike saw te 
aprann, aplikel ak moun ki bò kotew, aji ak pouvwa ak efikasite, sèvi ak 
vigè ansanm ak eksitasyon san konplezans se sa ki metew apa, pare 
pou anlèvman.

Se jis nan ki pwen ou pare?

DEKLARASYON PWOFETIK 
Apati de jodiya, map fè vwayaj lafwa mwen an plen ak fòs, eksitasyon 
ak efikasite. Kris nan mwen pral tèlman evidan ke lè moun wèm, yap wè 
limenm! Alelouya!

ETID KONPLEMANTÈ 
Ròm 12:11-13 

365 JOU DEFI LEKTI LABIB
Lekti jodiya se: Sòm 87:1-89:37

LIBÉRÉ ANBA LAWONT !

Vandredi, 4 Jiyè 

www.goodnewsdailydevotional.com

Ebre 12:2 (KJV)
Gade Jezi ki se otè ak finisè lafwa nou, ki, akòz lajwa ki te rezève pou 
li, te andire lakwa, meprize lawont, epi li chita adwat twòn Bondye a.

Ann eksplore pati b nan vèsè tèm jodiya, ki jan Jezi Senyè nou an te 
andire lakwa ansanm ak “mepriz lawont” ki te vini avèk li. Mo “wont” sòti 
nan mo grèk aischune, ki vle di malè, dezonè, yon bagay ki meprizan e 
ki anbarasan anpil. Lè Apot Pòl sèvi ak mo sa, li ban nou yon konesans 
sou sa Sovè nou an te travèse jou sa. Imajine ke yo te flajele li sevèman, 
pann li sou yon kwa, dezabiyel nan je tout moun. Kijan sa tap fèw santiw? 
Byenke penti yo souvan montre li ak yon mòso twal nan ren li, sa se 
pat reyalite a. Paske listwa montre ke sòlda women yo pat twò bon nan 
kache anatomi gason.

Seyè nou an te soufri imilyasyon ekstrèm jou sa. Li pat sèlman pran 
maladi sou tèt li, li te pran lawont tou, pouw ka pa bezwen soufri li. Ki 
wont wap pote jodiya? Senyè Jezi te afwonte lawont ke li te travèse pouw 
pa bezwen wont. 

Kitel ale!

DEKLARASYON PWOFETIK

Mwen pap janm toumante pa pasem ansanm ak tout mal li pote. Senyè 
Jezi mwen an te delivrem anba lawont poum ka viv yon lavi lib. Mèsi, 
Seyèm nan, mwen LIB!!

ETID KONPLEMANTÈ 
Ròm 10:11

365 JOU DEFI LEKTI LABIB
Lekti jodiya se: Sòm 89:38-91:13



07

KISA KI PRAN LAPRIYÈM TAN 
KONSA?

Samdi, 5 Jiyè 

www.goodnewsdailydevotional.com

Kolòs 4:2 (KJV)
Kontinye nan lapriyè epi veye nan menm bagay la avèk remèsiman...

Aprè plizyè lane pase nan ministè, mwen pa ka diw konbyen moun ki te 
poze kesyon sou lapriyè ki parèt san fen e ki pa pote rezilta. Yon mesye 
te ale mennm jiska mandem si te gen yon sekrè pou jwenn repons rapid 
nan lapriyè. Kitem eksplike vèsè ki anwo a pouw konprann pi byen.

Mo grèk proskartereo a, ki vle di “efòsew avèk fòs pou yon bagay”, “pa 
janm lage”, ”avanse, kontinye ak pèsevere”. Lè Apot Pòl itilize mo sa, li 
di nou pou nou rete konsantre nan lapriyè, pèsevere nan lespri, epi pa 
janm lage. Anfèt, li kontinye pou di ajoute remèsiman nan pèseverans 
la. Poukisa? Li te konnen ke yon fwa ou gen mantalite sa nan lapriyè, 
viktwaw deja garanti!

Frèm ak sèm yo, ap gen moman kote ke repons ak kèk priyè pran plis 
tan. Espesyalman si priyè a se sam rele yon “kòmand espesyal,” Bondye 
ap tann ou pèsevere epi antisipe yon rezilta menm si wap make pa sou 
plas. Pa lage saw te priye pou li a. Peze fò nan direksyon li epi di Bondye 
mèsi pandan wap fè sa - CHENN YO AP KASE!

DEKLARASYON PWOFETIK
Mwen pap janm abandone lapriyè. Depi jodiya, map pouswiv wout mwen 
nan lapriyè tankoum pat janm fè anvan. Viktwa asire. Mèsi, Seyè mwen, 
Bondye ki gen tout pouvwa a! Amèn.

ETID KONPLEMANTÈ 
1 Tesalonik 5:17

365 JOU DEFI LEKTI LABIB
Lekti jodiya se: Sòm 91:14-94:16

ESKE LAFWAW LIMEN?

Dimanch, 6 Jiyè 

www.goodnewsdailydevotional.com

Mak 9:23 (KJV)
Jezi di li: Siw ka kwè, tout bagay posib pou moun ki kwè.

Anvan 1983, fè yon apèl telefònik ak yon aparèy san fil te enpansab. Sa 
chanje lè Motorola te lanse DynaTAC 8000x, premye telefòn mobil la. 
Finalman, moun te kapab fè apèl pandan yap deplase san yo pa oblije 
chita bò telefòn nan tout jounen an ap tann yon apèl enpòtan. Jiska lè sa, 
panse yo te limite ak lide ke apèl yo te kapab fèt sèlman nan telefòn ak fil.

Kounye a, siw sèvi ak analoji sa nan laviw antanke kretyen, li nòmal 
pouw di laviw ka limite pa kapasite limite yo ansanm ak konpreyansyon 
lòt moun, e se saw ta dwe konbat.

Refize wè nenpòt sitiyasyon kòm san espwa jis akòz ekonomi an oswa 
rapò yon doktè. Pa gen okenn biznis ou paka kòmanse, pa gen okenn 
maladi ki paka geri, lè switch lafwa ou limen.

Pa janm aksepte yon sitiyasyon kòm enposib. Ou ka chanje nenpòt 
bagay lèw mete lafwaw nan travay epi kraze an pyès tout plafon an vit ki 
sou tèt ou. Sonje byen, ou ka fè tout bagay gras ak Kris ki fòtifyew. 

DEKLARASYON PWOFETIK
Mwen limen switch lafwam sou tout pisans apati jodiya! Mwen pa dwe 
limite pa panse lòt moun; Mwen gen panse Kris nan mwen, e kòm rezilta, 
mwen genyen chak jou nan Non Jezi! 

ETID KONPLEMANTÈ 
Jan 14:12-14

365 JOU DEFI LEKTI LABIB
Lekti jodiya se: Sòm 94:17-98:3

SÈVI SENYÈ A 

Lendi, 7 Jiyè 

www.goodnewsdailydevotional.com

Travay 13:1-2 (KJV)
Te gen kèk pwofèt ak pwofesè nan legliz ki te lavil Antiòch la. 
...Pandan yo tap sèvi Senyè a, e yo tap fè jèn, Sentespri te di...

Èskew te janm panse sou kisa sa vle di pouw sèvi Senyè a? Vèsè ki 
anwo a pale de Pwofèt ak Anseyan ki te fè sa, men kisa sa vle di? Li senp 
men li enpòtan anpil pou kwasans nou kòm kretyen. Mwen pral montrew.

Sèvi Senyè a se entansyonèl, se pa pasif. Li dwe klè nan konsyans ou 
kew mete tan sou kote pou fè sa. Premyèman, konsantre tout atansyonw 
sou li nan adorasyon: televizyon fèmen, telefòn selilè fèmen, pòt fèmen—
se sèlman oumenm ak Li. Lè sa, di pawòl louwanj pou li soti nan lespriw, 
pawòl ki egzalte Li kòm Bondye, pawòl adorasyon ak remèsiman. Dil pou 
kisa wap fè lwanj Li. Dil kijan Li mèveye, Li gen lanmou ak jan Li bon; 
mete sans nan lwanj ou yo. Senyè a reponn ou lè wap sèvi Li konsa. 
Òganize sesyon planifye sa yo regilyèman epi atann ke pouvwa kase 
chèn nan repann nan laviw nan pi gwo mezi.

DEKLARASYON PWOFETIK
Mèsi, Senyè, paskew banm onè poum sèviw, sa map apresye plis depi 
kounye a. Lesprim kontan lè map egzalte Nonw kounye a ak pou tout tan. 
Mwen renmen ou anpil Senyè Bondye ki gen tout pouvwa!

ETID KONPLEMANTÈ 
Ebre 13:15

365 JOU DEFI LEKTI LABIB
Lekti jodiya se: Sòm 98:4-102:7

FÒM LANMOU SA

Madi, 8 Jiyè 

www.goodnewsdailydevotional.com

Jan 15:13 (KJV)
Pa gen pèsonn ki gen yon lanmou ki pi gwo pase sa: yon moun ki 
bay lavi li pou zanmi li yo.

Ekriti jodiya mete aksan sou yon bagay ekstraòdinè sou Jezi, Seyè nou 
an, li te volontèman bay lavi li pou nou. Okenn pwofèt, bèje, oswa raben 
pat janm fè sa. Li pat premye moun yo te krisifye, men li te premye moun 
ki mouri nan plas lòt moun.

Li te entansyonèlman bay lavi li poukont li. Li te kapab delivre tèt li fasilman 
anba men moun ki tap krisifye Li yo. Li sètènman te gen pouvwa, men li 
te chwazi ale sou lakwa epi mouri pou pechè yo.

Tout sa Senyè Jezi te fè se akòz lanmou li pou ou ak mwen. Rezon ki fè li 
te fèt, viv, mouri, epi leve vivan ankò se te ke nou “ka genyen epi jwi lavi a 
konplètman” (Jan 10:10). Kiyès sou tè sa ki gen lanmou sa? Repons lan 
se pèsonn. Jodiya, medite sou gwo lanmou sa Bondye te montre lèzòm. 
Di Li mèsi epi fè lwanj Li poutèt Li te volontèman bay lavi Li pouw ka jwi 
yon lavi ki byen ranpli. 

DEKLARASYON PWOFETIK 
Mwen pwofetize yon lavi ki byen ranpli. Plen lajwa, lapè, pwosperite, 
lanmou ak tout lòt gwo benediksyon ki vini ak sali mwen. Bondye renmen 
mwen; kè mwen angaje! Mèsi, Seyè! Amèn.

ETID KONPLEMANTÈ 
Jan 3:16 

365 JOU DEFI LEKTI LABIB
Lekti jodiya se: Sòm 102:8-104:4

TRAVAY MINISTÈ A 

Mèkredi, 9 Jiyè 

www.goodnewsdailydevotional.com

Efèz 4:11-12 (KJV)
Epi li te bay kèk, apòt; ak kèk, pwofèt; ak kèk, evanjelis; ak kèk, 
pastè, ak pwofesè; Pou pèfeksyon sen yo, pou travay ministè a, 
pou edifye kò Kris la.

Ou ka yon politisyen, doktè, oswa yon atlèt pwofesyonèl, sa ki fòmidab. 
Sepandan, pi gwo apèl ou ak pi gwo devwaw nan lavi se fè travay ministè 
a. Tout lòt bagay pase aprè. Remake poukisa Bondye te bay Legliz la 
senk don ministeryèl yo, “pou pèfeksyon sen yo, pou travay ministè a....” 
Sa vle di kèlkeswa karyè ou chwazi; ou toujou bezwen pèfeksyone pou 
travay ministè a lèw al patisipe nan sèvis yo epi aprann ki jan. Pa gen 
okenn travay wap fè ki paka konplete travay Wayòm nan.

Kidonk jodiya, ale kote wap travay la, kolèj oswa inivèsitew la, teren 
fòmasyonw, ak tout saw an kontak yo epi vide benediksyon Syèl la ki nan 
ou yo. Temwaye ak moun ki nan sèk ou yo epi montre yo lanmou Bondye. 
Ou pral sezi wè gwosè enpak ou pral genyen lèw fè sa.

DEKLARASYON PWOFETIK 
Pandan map soti nan zòn enfliyans mwen jodiya, mpral demontre lanmou 
Bondye ak tout sa map rankontre. Travay ministè a se premye devwam, e 
mwen pral fè li ak plis dife depi jodiya nan Non Jezi! Amèn.

ETID KONPLEMANTÈ 
1 Piè 4:10-11

365 JOU DEFI LEKTI LABIB
Lekti jodiya se: Sòm 104:5-105:24

POUVWA POU GERI 

Jedi, 10 Jiyè 

www.goodnewsdailydevotional.com

Lik 5:17 (KJV)
Epi, se te konsa, yon jou, pandanl tap anseye, te gen farizyen ak 
doktè lalwa yo ki te chita la, yo te sòti nan tout vil Galile, Jide ak 
Jerizalèm, e pouvwa Senyè a te prezan pou geri yo.

Vèsè jodiya dekri yon sèten jou kote Jezi tap anseye Pawòl la, e pouvwa 
gerizon Bondye te prezan. Sentespri a te ranpli chanm nan ak pouvwa 
gerizon, menm jan li te fè pandan tout ministè Jezi a, leve moun ki mouri, 
louvri je avèg yo, ak pirifye moun ki gen lèp yo.

Jodiya, menm Lespri sa ki te pote pouvwa gerizon bay Jezi a vivan e li 
byen nan ou! Kounye a ke kòw vin tounen kay Sentespri, pa gen maladi 
oswa enfimite ki dwe rete nan menm kò a; refize akomode imigran ilegal 
sa!

Mete menw sou nenpòt kote nan kòw ki gen pwoblèm kounye a epi 
deklare, “Mwen refize akomode maladi nan kòm. Mwen kòmande 
kondisyon sa pou mouri epi sòti nan kòm nan Non Jezi.”

DEKLARASYON PWOFETIK 
Sentespri a nan mwen vle di gerizon nan mwen. Mwen posede pouvwa 
pou geri anndanm. Mwen pale sante divin chak jou nan lavim, e kòm 
rezilta, mwen ak fanmim pa dwe mete pye nan biwo yon doktè nan Non 
Jezi! Amèn.

ETID KONPLEMANTÈ 
Ròm 8:11 

365 JOU DEFI LEKTI LABIB
Lekti jodiya se: Sòm 105:25-106:33

LI PA ANRETA, LI RIVE JIS ATAN 

Vandredi, 11 Jiyè 

www.goodnewsdailydevotional.com

Jan 11:39 (KJV)
Jezi di: Wete wòch la. Mata, sè moun ki te mouri a, di li: Mèt, lè sa a 
li santi, paske li gentan mouri depi kat jou.

Rezirèksyon Laza nonsèlman montre pouvwa Kris la, men tou, li montre 
mantalite anpil kretyen jodiya.

Menmsi Mata, sè Laza, te kwè nan pouvwa Bondye, li te di Jezi kel te rive 
twò ta, kat jou aprè lanmò frèl la. Ekriti yo montre ke, plizyè jou anvan, sè 
yo te avèti Senyè Jezi konsènan maladi frè yo a, donk poukisa li pat kouri 
al jwenn yo? Poukisa li te anreta?

Repons lan senp; Jezi pat anreta; Li te rive jis atan!
Nan tradisyon jwif la, yo kwè nanm yon moun rete nan kò a jiska twa 
jou apre lanmò. Lè li tann jiska katriyèm jou a, Jezi pat kite okenn dout 
ke Laza te vrèman mouri e ke rezireksyon li te posib sèlman ak pouvwa 
Bondye li menm!

Anpil kretyen fache sou Bondye paske yo panse ke kèk fwa Li rive twò 
ta, san yo pa panse a kisa pi gwo plan Li an ka ye! Yo rele li Estratèj 
Ekstraòdinè. Kèlkeswa sitiyasyon an, Lap pote lavi e lap rive atan!

DEKLARASYON PWOFETIK 
BONDYE RIVE ATAN! Map sèvi yon Bondye ki se Estratèj Ekstraòdinè a. 
Li pote lavi tounèf nan chak zòn nan mwen jodiya! Amèn.

ETID KONPLEMANTÈ 
Ròm 8:28 

365 JOU DEFI LEKTI LABIB
Lekti jodiya se: Sòm 106:34-107:38

OU KA TOUYE OBJEKTIF OU 

Samdi, 12 Jiyè 

www.goodnewsdailydevotional.com

Galasi 1:15 (KJV)
Men, lè Bondye, ki te metem apa nan vant manmanm e ki te relem 
pa gras li a, te kontan.

Pawòl Bondye baw pouvwa pouw mache nan objektif Li chwazi pou ou a, 
men se oumenm ki chwazi pouw fèl. Se responsablitew pouw reponn ak 
apèl Bondye sou laviw la ou pa. An rezime, ou ka detwi desten divenw siw 
vle viv yon lavi ki kontrè ak ekselans Bondye vle pouw viv la. Pa egzanp, 
siw chwazi viv nan medyokrite ak kontantew ak ti kras, ou aneyanti tout 
plan Bondye te genyen pouw vin yon Finansye Wayòm nan. Sonje byen 
ke vizyon Bondye pou ou se pou byenw ak pou laglwa Li!

Vèsè ki pi wo a pwouve ke Bondye te metew apa anvan menm ou te fòme 
nan vant manmanw. Kidonk, lèw aksepte lavi òdinè maladi ak povrete, 
ou chwazi pa akonpli pwojèw yo nan Kris. Chwazi pouw yon kretyen ki 
viv yon lavi ki totalman konplè nan Kris, aji sou sa Li te relew pouw ye 
nan monn sa a!

DEKLARASYON PWOFETIK 
Anvan mwen te respire premye souf mwen, BONDYE TE CHWAZIM! 
Mwen pral akonpli apèl li te mete sou lavim nan non Jezi. Amèn.

ETID KONPLEMANTÈ 
Jeremi 29:11

365 JOU DEFI LEKTI LABIB
Lekti jodiya se: Sòm 107:39-109:31

KÈLKESWA SIKONSTANS LA

Dimanch, 13 Jiyè 

www.goodnewsdailydevotional.com

1 Korint 10:13 (NIV)
Okenn tantasyon pa vin sou ou sòf sa ki komen ak tout moun. Epi 
Bondye fidèl; Li pap kitew tante pi lwen pase saw ka sipòte. Men, 
lèw tante, Lap bay yon fason pouw ka andire Li.

Konnen sa: Jezi pa pwen final pwoblèm ou yo men Li se espwa ak 
solisyon pou yo! Kèlkeswa moun ou ye, pwoblèm yo ap vini kanmenm 
nan yon moman nan laviw, men akeyi yo kòm etap kap mennenw nan 
pi wo nivo. Yo pa gen kapasite pou detwiw sof siw pèmèt yo. Vèsè jodiya 
asire nou ke kèlkeswa gravite sitiyasyon wap fè fas jodiya, Bondye 
konnenw genyen pouvwa pou travèse li.

Ne de nouvo (fèt ankò) vle di resevwa lavi ak nati Bondye nan lespriw. 
Sepandan, paske anpil moun pa konnen kiyès yo ye nan Kris, yo toujou 
ap echwe nan kriz lavi a! Antanke pitit Bondye, aplikasyonw nan Pawòl 
li se sa ki pèmèt ou venk nenpòt sikonstans ou rankontre. Refize kite 
difikilte lavi yo kase moral ou. Olye de sa, akeyi yo. Ou gen pouvwa kasè 
chenn pou monte sou yo!

DEKLARASYON PWOFETIK 
Bondye banm tout pouvwa pou kraze atak san rezilta ènmi yo. Mwen 
gen lavi ak nati Bondye nan mwen! Kèlkeswa sikonstans la, mwen pa 
ka detwi! Amèn.

ETID KONPLEMANTÈ 
Jak 1:12 

365 JOU DEFI LEKTI LABIB
Lekti jodiya se: Sòm 110-113

LETA TÈT GRI 

Lendi, 14 Jiyè 

www.goodnewsdailydevotional.com

Sòm 71:18 (AMP)
E menm lè mwen fin vye granmoun ak cheve gri, O Bondye, pa 
abandone mwen,
Jiskaske mwen fè konnen tout fòs ou genyen pou jenerasyon sa, 
pouvwa ou pou tout moun ki gen pou vini yo.

Youn nan atitid ki pi fasil ou ka pyeje tèt ou, se kite reyalizasyon pase yo 
vin fè obstak ak gwo siksè yo. David, nan ekriti yo, te deja pwouve ke li 
se yon lidè nòb, yon nonm lafwa, ak yon vanyan sòlda ki pa pè anyen, lèl 
bat Golyat ak sove pèp li a anvan li vin gen ven lane! Avèk yon si gwo lis 
felisitasyon ak reyalizasyon konsa, sil te chwazi poul vin pi bon nan siksè 
pase yo, li pa tap janm fini tout lòt bagay Bondye te planifye pou li yo.

Nan vèsè ki anwo a, li prezante nan yon eta vyeyès, ak cheve blan, lap 
mande Senyè a itilizel pou fè egzèse ak montre fòs li bay jenerasyon li 
a ansanm ak jenerasyon kap vini yo! Kèlkeswa laj oswa etap ou ye nan 
lavi a, Bondye pare pou itilizew pi lwen pase saw te kwè ki te pi bon! 
Genyen tèlman plis ke Li sere nan magazen pou ou. Jis kontinye pouse 
pou pi devan.

DEKLARASYON PWOFETIK 
Mwen pral depase tout reyalizasyon anvan mwen yo! Pa gen okenn 
plafon pou siksèm. Bondye gen anpil plan pou mwen, menm pi lwen 
pase imajinasyonm. Amèn.

ETID KONPLEMANTÈ 
Efèz 2:20 

365 JOU DEFI LEKTI LABIB
Lekti jodiya se: Sòm 114:1-118:9

KRENTIF KONT REVERANS 

Madi, 15 Jiyè 

www.goodnewsdailydevotional.com

Pwovèb 9:10 (NIV)
Lakrentif pou Seyè a se kòmansman sajès, e konesans Bondye ki 
sen an se konpreyansyon.

Ekspresyon “pa pè” mansyone twa san swasant-senk (365) fwa nan tout 
Bib la, youn pou chak jou nan ane a. Kijan vèsè nou pou jodiya fè di 
nou ke krentif pou Senyè a se kòmansman sajès? Donk, kilès li ye, yon 
reyalite espirityèl ki revele nan ekriti yo oswa yon gwo kontradiksyon? 
Rete avèm. Bondye sèlman ap montre tou kalite krent ou ka genyen. Gen 
krent lachè, ki ka danjere pou ou. Sepandan, dapre kontèks ekriti ki anwo 
a, krent ki dekri a se reverans Bondye!

Definisyon biblik pou reverans se yon gwo admirasyon ak respè pou 
Bondye ak bagay ki gen rapò ak sentete. Antanke kretyen, nivo reverans 
ou genyen pou Pawòl Li a pousew pou fè travay Wayòm. Jodiya, chwazi 
pouw elve laviw pi wo pase yon lavi òdinè epi gen yon respè san fay pou 
Bondye ak apèl Li sou laviw; se kòmansman sajès!

DEKLARASYON PWOFETIK 
Mwen pa pè sa lènmi an ka fèm; okontrè, mwen gen respè pou Bondye! 
Lè mwen respekte kiyès Li ye nan lavim, Li levem nan nivo ki pi wo! 
Amèn.

ETID KONPLEMANTÈ 
Ebre 12:28

365 JOU DEFI LEKTI LABIB
Lekti jodiya se: Sòm 118:10-119:40

GWOUP PENGWEN YO 

Mèkredi, 16 Jiyè 

www.goodnewsdailydevotional.com

Lik 22:32 (NIV)
Men, mwen priye pou ou, Simon, pou lafwaw pa febli. E lèw va 
tounen, bay frèw yo fòs.

Pengwen yo ap viv nan klima ki pi frèt sou Latè, yap sipòte tanperati ki 
rive nan mwens swasant (60) degre Sèlsiyis chak jou. Plim yo fèt pafè 
pou kondisyon metewo difisil yo epi yo gen kouch grès anplis pou kenbe 
chalè kò yo epi absòbe limyè solèy la. Men, okenn nan zouti sa yo pa 
mache byen tankou gwoup pengwen an! Lè yo rasanble ansanm (yon 
fòm tèmoregilasyon sosyal), nan sant li, gwoup pengwen an ka atenn 
chalè rive jiska trant sèt (37) degre Sèlsiyis.

Menm jan ak pengwen an, antanke kretyen, ou resevwa tout pouvwa pou 
soutni tèt ou nan kondisyon mond frèt sa, ekipe ak Pawòl Bondye a pou 
kenbew cho. Sepandan, gen gwo benefis nan ranfòse frè ak sèw yo nan 
Senyè a ki ka menm depase priyèw fè pou tèt ou. Ou rasanble ansanm ak 
zanmi oswa fanmi ki tout dakò sou menm vizyon avèw. Aprann entèsede 
pou vwazenw yo ansanm ak frè ak sèw yo atravè mond lan pandan yap 
priye pou ou.

DEKLARASYON PWOFETIK 
Menm jan rasanbleman pengwen pèmèt youn chofe lòt nan tan fredi, 
mwen ranfòse frè ak sèm yo nan Senyè a atravè priyèm yo pou soutni 
lavi yo ak lavi pam, kèlkeswa sitiyasyon an, nan non Jezi! Amèn.

ETID KONPLEMANTÈ 
1 Tesalonik 5:11

365 JOU DEFI LEKTI LABIB
Lekti jodiya se: Sòm 119:41-96

WOUT BENEDIKSYON YO 

Jedi, 17 Jiyè 

www.goodnewsdailydevotional.com

Egzòd 4:2-3 (NIV)
Lè sa, Seyè a di li: « Kisa ki nan menw la? » Li reponn: « Yon baton. 
» Seyè a di: “Jetel atè.” Moyiz jetel atè epi baton an tounen yon 
koulèv. Moyiz kouri kitel.

Plizyè milya kretyen atravè lemond ap priye, mande Bondye poul vide 
sou yo benediksyon san fen ke Bib la dekri yo nan yon tantativ pou 
transfòme lavi yo, men yo pa rive rekonèt mwayen Li ka chwazi pou beni 
yo. Bondye pa ka anrichi laviw si pa gen okenn mwayen pou itilize pou 
pote benediksyon Li ba ou.

Nan vèsè anwo a, ekriti yo montre Bondye kap mande Moyiz kisa ki nan 
menl. Baton pwofèt la te kenbe a, byenke li te sanble senp, li te sèvi avèl 
pou montre pouvwa Senyè a ak tout peyi Lejip. Menm jan tou, si piti li ka 
parèt, kreye mwayen ke Bondye ka itilize pou pote tout sa li te pwomèt ou 
nan Pawòl li. Ofri chak aspè nan laviw epi gade mèvèy ki pral vini apre yo! 

DEKLARASYON PWOFETIK 
Biznis mwen an se yon mwayen pou Bondye benim. Edikasyon mwen se 
yon mwayen Bondye ap itilize pou benim. Tout aspè nan lavim, kit se gwo 
kit se piti, ap itilize pou pote benediksyon yo ban mwen! Amèn.

ETID KONPLEMANTÈ 
Lik 16:10

365 JOU DEFI LEKTI LABIB
Lekti jodiya se: Sòm 119:97-160

LAJAN: KRAZE ILIZYON AN 

Vandredi, 18 Jiyè 

www.goodnewsdailydevotional.com

1 Korint 3:21 (KJV)
Se poutèt sa, pèsonn pa dwe vante tèt yo nan lèzòm. Paske, tout 
bagay se pou ou yo ye.

Lè Bondye te kreye mond lan, lajan pat egziste! Lajan se senpman yon 
evolisyon sosyal. Men, anpil moun aji kòmsi li tonbe sot nan syèl, sa tou 
senpman pa vre. Èskew konnen ke pandan plizyè dizèn lane, lajan ki nan 
bank ou a pa garanti pa biye fizik, men pa yon anrejistreman dijital de 
chif sou yon ekran òdinatè ki asosye avèk nonw, kòm prèv ou gen lajan 
la? Sa montre ke, nan epòk sa, lajan se yon ilizyon: li egziste sèlman 
nan je pòv yo.

Vrè valèw pa chita nan kantite lajanw genyen nan pòch ou oswa nan kès 
sekiritew. Povrete se pa yon mank finans. Siw ka konsantre atansyonw 
sou devlope lespriw ak kèw, kalite karaktèw ap kontwole kantite lajan 
kap reponn ou.

Pa kite lajan dominew, li se yon ilizyon! Menm Bib la di pouw sere 
trezòw yo nan syèl la, kote yo vrèman enpòtan. Pa kite lanmou pou 
lajan obsedew konsa, epi wap wè lap vin jwenn ou san efò. Bliye sousi 
finansye yo. Okontrè, gade objektif Bondye pou laviw, epi tout lòt bagay 
ap vini apre.

DEKLARASYON PWOFETIK 
Lajan pa mèt mwen! Lèm envesti tan pou amelyore tèt mwen atravè 
Pawòl Bondye, mwen chanje fason lajan reponn mwen. Amèn.

ETID KONPLEMANTÈ 
Matye 6:33 

365 JOU DEFI LEKTI LABIB
Lekti jodiya se: Sòm 119:161-124:8

PLIS KE YON ZANMI 

Samdi, 19 Jiyè 

www.goodnewsdailydevotional.com

Jan 14:16 (KJV)
Map lapriyè Papa a, epi li va ban nou yon lòt Konsolatè, pou li ka 
rete avèk nou pou toutan.

Fen nenpòt relasyon, kit se maryaj oswa kolaborasyon, se lè kominikasyon 
sispann egziste. Anpil kretyen jodiya pa reyalize wòl Sentespri nan lavi 
yo e, an retou, yo neglije dyalòg vital avèk Li chak jou. Papa a nan Syèl 
la, e Senyè Jezi nan Syèl la, sa vle di Bondye nou gen relasyon avèl 
jodiya se Sentespri! Se li menm ki fè prezans Jezi reyèl pou nou, sa ki 
fè li esansyèl pouw non sèlman rekonèt Li men pale avèk Li regilyèman, 
enplike Li nan absoliman chak aspè nan laviw.

Pawòl la dekri Li kòm Konsolatè a ki rete nan nou pou tout tan. Kidonk, 
nenpòt lè wap fè fas ak boulvèsman oswa defi lavi yo, ou pa janm poukont 
ou paskew gen yon èd ki toujou la avèk ou toutan. Kiltive yon relasyon 
entim avèk Sentespri a lèw pale an lang regilyèman jodiya epi wè rezilta 
abondan yo parèt.

DEKLARASYON PWOFETIK 
Sentespri a plis pase yon zanmi pou mwen. Mwen enplike Li nan chak 
aspè nan jounen mwen. Mwen konnen Li toujou avèm; mwen kominike 
avèl atravè lapriyè regilyèman. Amèn.

ETID KONPLEMANTÈ 
Jan 14:26

365 JOU DEFI LEKTI LABIB
Lekti jodiya se: Sòm 125-131



22

YON ÈG NAN YON KAJ POUL 

Dimanch, 20 Jiyè 

www.goodnewsdailydevotional.com

Oze 4:6 (KJV)
Pèp mwen an depafini paske li manke konesans. Paskew te voye 
jete konesans, mwen menm tou map voyew jete, ou pap sèvim prèt 
ankò. Ou bliye lalwa Bondyew la, mwen menm tou map bliye pitit 
ou yo.

Pifò kretyen yo abitye ak yon vizyon limite sou sali. Yo panse Jezi te vini 
sèlman pou sove nou anba peche nou yo epi pote enfimite nou yo, men 
se pa sa sèlman. Rezirèksyon li a te baw pouvwa pouw viv piwo pase sa 
ki òdinè! Povrete ak maladi se aspè nan lavi òdinè, reyalite ke ou menm, 
pitit Bondye, ou pa dwe janm aksepte oswa akomode.

Lèw aksepte bagay ki kontrè ak jan Bondye vlew viv la, ou tankou yon èg 
ki leve nan yon kaj poul! Menmsi ou se wa syèl la, toutotan wap viv nan 
mitan poul yo, wap konpòtew tankou yo epi wap tonbe malad ak menm 
maladi yo. Ou pap janm konnen ki janw ka monte toutotanw rete alèz nan 
yon eta lavi òdinè. Mache nan reyalite moun Bondye te kreyew la; ou te 
fèt pou vole pi wo pase sistèm mond sa a. Viv konsa!

DEKLARASYON PWOFETIK 
Map vole byen wo! Mwen te grandi nan mond sa, men mwen pa fè pati 
mond sa. Map plane anlè tout atak lènmi an. Zouti ki ka fè mal yo pat 
kreye e yo pap janm kreye nan non Jezi!

ETID KONPLEMANTÈ 
Ròm 12:2 

365 JOU DEFI LEKTI LABIB
Lekti jodiya se: Sòm 132:1-135:14

GLORIFYE BONDYE NAN KÒW 

Lendi, 21 Jiyè 

www.goodnewsdailydevotional.com

1 Korint 6:20 (KJV)
Paske yo te achtew pou yon pri: Se poutèt sa, glorifye Bondye nan 
kòw ak nan lespriw, ki se pou Bondye. 

Pandan ke pasaj ekriti ki dekri kretyen yo kòm tanp Sentespri a pami pi 
popilè nan literati teyolojik la, anpil moun pa viv kòmsi sa a se reyalite. 
Bib la anseye nou ke kòw se kay Bondye, epi se responsablitew pou 
glorifye Bondye atravè li. Sa vle di ou pa ka pèmèt kòw poul ravaje pa 
peche, Satan, oswa nenpòt fòm maladi. 

Antanke tanp Sentespri a, santew ta dwe pafè; ou dwe di non a nenpòt 
fòm enpèfeksyon nan kòw, paske Bondye te kreyew ak pèfeksyon nan 
pansel! Pa gen okenn tranzaksyon ilegal, ki konsènew oubyen kòw, ki 
dwe fèt paske Sentespri ap viv nan ou. Afime ki moun Bondye te kreyew 
nan lavi sa, kèlkeswa defiw ka ap fè fas, lèw deklare sante nan kòw 
jodiya! 

DEKLARASYON PWOFETIK 
Kòm pafè! Pa gen okenn maladi ki ka ravaje lavim. Bondye ap viv nan 
mwen. Dyab, ou deja pèdi nan non Jezi! Amèn. 

ETID KONPLEMANTÈ 
Ròm 8:13 

365 JOU DEFI LEKTI LABIB
Lekti jodiya se: Sòm 135:15-138:3

YON ADVÈSÈ KI PA KONN ANYEN

Madi, 22 Jiyè 

www.goodnewsdailydevotional.com

Kolòs 3:3 (KJV)
Paskew mouri, epi laviw kache ansanm avèk Kris nan Bondye.

Anpil kretyen ap viv panse ke dyab la konnen tout bagay sou yo ak lavi 
yo alòske se pa vre ditou. Dyab la pa espirityèl, byenke li fèt ak materyo 
espirityèl. Sa vle di li pa gen kapasite pou konprann bagay espirityèl yo. 
Li pa konnen batay wap mennen chak jou yo sof siw pèmèt li antre nan 
laviw atravè konpòtmanw afiche nan pwoblèm yo. Konprann ke Satan te 
pase tan nan Syèl ap mache sou chabon dife pou adore Bondye, men lè 
li te rankontre Li sou Latè, li pat rekonèt Li nan Jezi.

Bib la di nou kache nan Kris. Sa vle di advèsè nou an, dyab la, pa konnen 
mouvman nou yo. Aprann pwofite de inyorans li. Lèw santiw malad nan 
kòw, afime sante nan manm ou yo. Lè kont anbank ou nan negatif, 
aprann pale richès. Lènmi an pa konn anyen!

DEKLARASYON PWOFETIK 
Dyab la pa gen pouvwa pou detwim. Li se yon advèsè ki pa konnen 
anyen. Konfesyon mwen konfòm ak Pawòl Bondye, pa ak sikonstans 
mwen yo. Nan non Jezi, mwen se yon viktwa! Amèn.

ETID KONPLEMANTÈ 
2 Korint 2:11 

365 JOU DEFI LEKTI LABIB
Lekti jodiya se: Sòm 138:4-140:13

PWOFETIZE SOU ZO DESECHE YO 

Mèkredi, 23 Jiyè 

www.goodnewsdailydevotional.com

Ezekyèl 37:4-5 (KJV)
Lè sa a, li dim konsa, Pwofetize sou zosman sa yo, e di yo: Zosman 
deseche, koute pawòl Seyè a. Men sa Seyè Bondye a voye di 
zosman sa yo; Mwen pral fè souf antre nan ou, epiw va viv.

Ekriti yo di nou ke nan dènye jou sa yo, tout Kretyen yo gen pouvwa pou 
yo itilize pouvwa transfòmasyon pwofesi a. Men, li ra pou jwenn moun ki 
vrèman pwofite de li nan lavi chak jou yo. Vèsè ki anwo a montre Bondye 
kap bay pwofèt Ezekyèl enstriksyon poul pwofetize nan vale zosman 
deseche yo, epi nan yon moman, zosman deseche yo kòmanse fòme 
chè.

Antanke pitit Bondye, menm si sitiyasyon wap travèse a ka sanble 
katastrofik, ou gen otorite pouw pale pawòl pwofetik lavi nan yo! Jodiya, 
pale ak sitiyasyonw lan, pwofetize pawòl ogmantasyon, gerizon ak 
restorasyon epi gade Bondye resisite chak aspè nan laviw.

DEKLARASYON PWOFETIK 
Mwen pwofetize sou sitiyasyon mwen an! Mwen gen pouvwa poum pale 
lavi kèlkeswa defi a. Chak zosman deseche ap leve KOUNYE A! Amèn.

ETID KONPLEMANTÈ 
Ròm 10:9 

365 JOU DEFI LEKTI LABIB
Lekti jodiya se: Sòm 141:1-145:7

MACHE NAN LANMOU

Jedi, 24 Jiyè 

www.goodnewsdailydevotional.com

Jan 13:34-35 (KJV)
Map ban ou yon kòmandman nouvo, se pouw renmen youn lòt; 
menm jan mwen te renmenw, se pou nou youn renmen lòt tou. 
Men kijan tout moun dwe konnen ke nou se disip mwen, si nou gen 
lanmou youn pou lòt.

Malgre popilarite vèsè ki anwo a, anpil kretyen aji tankou sil te vlope nan 
yon mistè lè moman rive pou metel an pratik nan lavi yo chak jou. Imajine 
ke pandan ke lòt mouvman relijye yo idantifye pa fason yo abiye oswa 
kwafe cheve yo, Bondye chwazi lanmou kòm faktè ki distenge Krisyanis 
la! Antanke pitit Li, li enpòtan pou nou pa sèlman mache nan lanmou 
youn pou lòt, men tou anvè moun nou pa dakò avèk yo, menm jan Kris te 
montre lanmou li anvè nou pandan nou te toujou pechè. 

Lè wap aji avèk kòlè ak rayisman, san move entansyon ou bay lènmi 
an espas poul opere nan laviw. Refize pouw anmè oswa pouw rayi, 
kèlkeswa jan lòt moun te tretew nan tan pase oubyen menm kounye 
a. Rekonsilyew ak Bondye lèw montre lanmou menm pou moun ki pi 
detestab yo epi gade chak aspè nan laviw kap kòmanse pwospere.

DEKLARASYON PWOFETIK 
Map mache nan lanmou. Mwen montre lanmoum pou lòt moun nan 
fason mwen konpòtem nan tout aspè ak nan tout konvèsasyon. Lènmi an 
paka sipòte lanmou, kidonk map itilizel jodiya! Amèn.

ETID KONPLEMANTÈ 
Efèz 5:2 

365 JOU DEFI LEKTI LABIB
Lekti jodiya se: Sòm 145:8-148:6

DOSYE A EFASE 

Vandredi, 25 Jiyè 

www.goodnewsdailydevotional.com

2 Korint 5:17 (KJV)
Se poutèt sa, si yon moun nan Kris, li se yon nouvo kreyati. Bagay 
lontan yo disparèt. Gade, tout bagay vin nouvo.

Menm lè Kris te vini pou sove nou atravè lanmò ak rezirèksyon li, anpil 
kretyen toujou ap soufri akoz erè yo te fè nan tan pase ansanm ak 
koneksyon yo lontan apre yo fin sove. Pandan ke sa se yon reyalite anpil 
moun abitye avèk li, sa pat janm entansyon Bondye pou laviw. Rezon an 
se ke anpil moun pa fin byen konprann konsèp padon an. Lè Bondye te 
padone nou sou lakwa, li te efase dosye tout ofans nou te fè anvan yo.

Nan mond lalwa kriminèl la, lè yon moun akite, dosye krim li te fè yo 
efase, epi yo deklare inosans li. Se sa Kris te fè pou ou sou lakwa. Li te 
akitew de tout peche pasew yo, li te efase tout move zak ou yo. Ou pa yon 
viktim erè pasew yo; ou se yon nouvo kreyati nan Kris, epi ansyen bagay 
yo disparèt. Pasew pap janm ka definiw!

DEKLARASYON PWOFETIK 
Mwen di Bondye mèsi dèske yè fin pase. Mwen se yon nouvo kreyati nan 
Kris, epi pa gen okenn tras erè oswa ofans mwen te fè nan pasem. Lavni 
mwen klere; mèsi, Senyè Jezi! Amèn.

ETID KONPLEMANTÈ 
Ezayi 43:18-19 

365 JOU DEFI LEKTI LABIB
Lekti jodiya se: Sòm 148:7-150:6; Pwovèb 1:1-2:9

FAVÈ PA JIS 

Samdi, 26 Jiyè 

www.goodnewsdailydevotional.com

Sòm 5:12 (KJV)
Paske ou menm, Seyè, ou beni moun ki jis; ou pwotejel avèk favè 
tankou yon boukliye.

Imajine sa, nan mitan yon vòl ak zam, yon vòlè tire sou yon manm lapolis 
pou dekouraje yo epi kreye yon chemen pou yo chape. Bal la rate sib li 
te sipoze a, olye de sa, yon sivil pran bal nan echanj kout zam. Ki sa ki 
lakòz polisye yo ale san yo pa blese pandan ke sivil la blese? Sa a se 
favè kap travay. Antanke pitit Bondye, kèlkeswa entansyon lènmi an, nou 
egzante de koneksyon atak yo, nou ale menm jan polisye a te fè, san 
nou pa blese.

Si sa pa sanble jis, se pa jistis li sipoze ye! Gras a Senyè Jezi, nou gen 
yon avantaj pandan nap mache nan mitan pwoblèm mond sa a. Nou an 
avans sou moun ki nan mond lan. Bondye bay favè nan tout aspè nan 
laviw pouw ka depase moun kap mache nan fènwa yo. Lèw aprann aplike 
Pawòl Li, favè san fen Li a ap pale pou ou!

DEKLARASYON PWOFETIK 
Favè pa fèt pou jis! Gras ak Jezi, mwen gen gras poum akonpli plis 
pase tout moun ki nan domèn ekspètiz mwen an. Pa gen bagay tankou 
konpetisyon pou mwen. Alelouya!

ETID KONPLEMANTÈ 
Pwovèb 3:4-5 

365 JOU DEFI LEKTI LABIB
Lekti jodiya se: Pwovèb 2:10-5:14



29

MINISTÈ REKONSILYASYON 

Dimanch, 27 Jiyè 

www.goodnewsdailydevotional.com

Ròm 1:16 (KJV)
Paske mwen pa wont anonse bon nouvèl Kris la. Paske, se pouvwa 
Bondye pou sove tout moun ki kwè, pou jwif yo an premye, apre sa 
pou moun lòt nasyon yo.

Antanke kretyen, nou tout gen yon apèl pou ministè rekonsilyasyon an; 
nou tout resevwa misyon pou nou genyen nanm toupatou pou Wayòm 
nan. Pou nou reyisi nan aktivite sa a, nou dwe vin totalman konvenki de 
mesaj Li a, de pèsonalite Li ak misyon Li! Nan vèsè ki anwo a, Apot Pòl 
eksprime yon konviksyon pwofon; li kanpe fèm nan kiyès Kris ye nan lavi 
li epi, an retou, li pwoklame asirans li nan lafwa li.

Menm jan an tou, antanke pitit Bondye, pa wont Levanjil Jezikri a; gayel 
tout kotew ale. Ou te anrichi ak lavi ansanm ak Lespri Bondye a. Se 
poutèt sa li nesesè pou pataje verite sa bay lòt moun, pou akonpli apèl 
ou nan Senyè a. Genyen nanm jodiya. Se ministè ou.

DEKLARASYON PWOFETIK 
Mwen resevwa apèl pou ministè rekonsilyasyon an, epi mwen se yon 
moun ki efikas nan genyen nanm. Mwen deklare ke efòm yo pou mennen 
lòt moun vin jwenn Kris pran lòt nivo siksè ak pwodiktivite ane sa. Amèn.

ETID KONPLEMANTÈ 
Pwovèb 11:30

365 JOU DEFI LEKTI LABIB
Lekti jodiya se: Pwovèb 5:15-8:11

PWOTEJE KÈW 

Lendi, 28 Jiyè 

www.goodnewsdailydevotional.com

Pwovèb 4:23 (KJV)
Veye kèw ak tout atansyon, paske se ladanl lavi soti.

Nosyon pwoteje kèw la pa nouvo ditou oswa enkoni nan mitan kretyen 
yo, men kisa sa vle di tout bon vre pou fè sa? Rete avèm. Bib la montre 
nou ke pansew yo soti nan kèw, epi karaktè kè a revele kondisyon li. Lèw 
te fèt yon lòt fwa ankò (ne de nouvo), ou te resevwa yon kè ki te ranpli ak 
lanmou, ki te ranpli ak esans Bondye menm. Antanke pitit Li yo, pwoteje 
kèw vle di kenbe pèfeksyon li nan Senyè a.

Plizyè egzanp nan ekriti yo, soti nan David rive nan Salomon, montre 
koneksyon danjere ki genyen lèw pa prezève eta rafinew la. Lèw pa fè 
sa, ou kite enfliyans san filtè lènmi an afekte laviw. Pa janm kite ògèy, 
anmè, kòlè, mechanste ak rayisman pran rasin nan laviw; bagay sa yo se 
pwazon pou kèw. Okontrè, kenbe kèw sanktifye atravè Pawòl Bondye a 
epi temwanye bonte Li kap benyen chak aspè nan laviw jodiya!

DEKLARASYON PWOFETIK 
Jodiya, map pwoteje kèm ak yon kloti dife. Distraksyon mond sa pa janm 
e li pap janm retirem nan sanktifikasyonm nan non Jezi! Amèn.

ETID KONPLEMANTÈ 
Filip 4:8

365 JOU DEFI LEKTI LABIB
Lekti jodiya se: Pwovèb 8:12-11:11

NOU SE TRAVAY LI 

Madi, 29 Jiyè 

www.goodnewsdailydevotional.com

Efèz 2:10 (KJV)
Paske nou se travay li, nou te kreye nan Jezikri pou nou fè bon zèv, 
ke Bondye te pare davans pou nou te fè yo.

Yon faktè komen nan mitan anpil konpayi se lè yo kreye yon pwodwi, 
tankou dènye modèl machin oswa telefòn nan, yo fyè de travay yo a epi 
yo chofe pou yo pwoklame tèt yo avèk fyète kòm kreyatè ki dèyè li. Se 
menm jan Senyè Jezi wèw. Sepandan, kontrèman ak yon machin oswa 
yon telefòn, kreyasyon Bondye a te fèt pafè, san bòg ni pann batri! Pawòl 
Bondye a dekriw kòm yon bèl tablo ak travay ki pi avanse Kreyatè siprèm 
nan!

Bondye mete mak fabrik li sou ou pou toutan, sa vle di Li pa atann ou 
sede anba bagay tankou maladi, povrete, ak eleman mond sa paske Li 
fèw siperyè ak yo! Li fèw pi fò pase nenpòt zam lènmi an ka voye sou ou. 
Kidonk, pa janm pèmèt tèt ou kwèw te fèt pou viv yon lavi òdinè. Ou te fèt 
san okenn defo. Ou se zèv Li.

DEKLARASYON PWOFETIK 	
Mwen se pwodwi pafè Bondye. Li te kreyem ak pèfeksyon nan panse Li. 
Mwen se zèv li; Map viv yon lavi san defo! Amèn.

ETID KONPLEMANTÈ 
Sòm 139:14

365 JOU DEFI LEKTI LABIB
Lekti jodiya se: Pwovèb 11:12-13:25

ESTABILITE NAN YON LESPRI

Mèkredi, 30 Jiyè 

www.goodnewsdailydevotional.com

Jak 1:8 (KJV)
Yon nonm ki gen de lide, li enstab nan tout chemen li yo.

Anpil kretyen konfese lafwa yo nan kòmande fòs nan zo yo, kouraj 
nan sikonstans yo, viktwa malgre defi yo, eksetera, poutan aksyon yo, 
ansanm ak pawòl yap pale yo, kontredi dirèkteman sa yap konfese a! Ou 
pa ka gen de lide sou bagay Bondye yo. Èskew vrèman kwè nan pouvwa 
Li ba ou a, oswa èske wap viv yon lavi ki antoure ak dout?

Lèw gen de lide, ekriti yo nan vèsyon anplifye pasaj ki anwo a dekriw 
kòm yon moun ki enstab, ki gen dout, epi ki pa fyab! Sa se tou senpman 
pa lavi yon kretyen.

Ou dwe mache avèk asirans nan pwomès Bondye yo. Bib la di nou ke Li 
pa yon nonm poul ta bay manti, sa vle di tout otorite Li di Li te baw nan 
lavi sa, Li te baw li vre! Viv nan yon lespri estab, yon lespri fokis ak san 
dout konsènan Wayòm Li an.

DEKLARASYON PWOFETIK 
Mwen gen yon lespri ki estab! Mwen pa distrè fasilman pa distraksyon 
vid mond sa. Mwen konsantre ak tout kèm sou bagay Bondye yo! Amèn.

ETID KONPLEMANTÈ 
Efèz 4:14

365 JOU DEFI LEKTI LABIB
Lekti jodiya se: Pwovèb 14-16

SILANS SOU PLATO A! 

Jedi, 31 Jiyè 

www.goodnewsdailydevotional.com

Sòm 34:19 (KJV)
Moun ki mache dwat devan Bondye gen anpil soufrans, men Senyè 
a delivrel anba yo tout.

Imajine ou se yon aktè sou plato yon fim aksyon ki fè anpil siksè. Ou 
pase plizyè semèn ap prepare tèt ou pouw jwe wòl ou genyen an, aprann 
replik ak koregrafi chak jou pou asire siksèw. Nan senaryo patikilye sa, 
ou menm, aktè prensipal la, malgre defi yo, ou fèt pouw genyen! Se 
konsaw ta dwe navige nan laviw antanke pitit Bondye! Ekriti yo montre 
nou ke nap viv yon lavi ki deja ekri! Yon senaryo kotew genyen alafen. 
Pe enpòt afliksyonw rankontre yo, viktwaw sèten; tout saw dwe fè se jwe 
wòl ou.

Prepare tèt ou san kanpe atravè konsomasyon ak aplikasyon Pawòl Li. 
Pa gen okenn batay ou antre ki gen pouvwa pou detwiw. Vèsè ki anwo a 
di nou Bondye deja delivrew anba tout afliksyonw ka rankontre. Nan fim 
sa a, ou ranpòte laviktwa alafen!

DEKLARASYON PWOFETIK 
Mwen destine poum genyen! Tankou yon fim, toutotan mwen swiv 
senaryo ki devanm nan, Pawòl Bondye a, map sètènman genyen 
kèlkeswa sikonstans lan! Amèn.

ETID KONPLEMANTÈ 
1 Jan 5:4

365 JOU DEFI LEKTI LABIB
Lekti jodiya se: Pwovèb 17-20

BATON AK WÒCH

Vandredi, 1 Out

www.goodnewsdailydevotional.com

Pwovèb 18:21 (KJV)
Lang gen pouvwa sou lanmò ak lavi: e moun ki renmen l, ap gen 
manje fwi yo.

Anpil moun panse “baton ak wòch ka kraze zo, men pawòl pap janm fè 
mal.” Byenke pawòl lòt moun kapab pa ka afekte w siw rejte yo, pawòl 
wap sou tèt ou ka gen konsekans ki pi danjere sou lavi w e ki ka fè plis 
dega ke saw ta ka panse! Pozisyon ou ye jodi a se rezilta pawòl ou te 
konn ap pale.

Pawòl la di ke Lang gen pouvwa sou lavi ak lanmò, sa vle di nenpòt 
sitiyasyon ki mouri nan lavi ou ka resisite l ak pouvwa konfesyon. 
Sepandan, opoze a vrè tou, siw pale pawòl negatif sou lavi w, ou fè 
siksè enposib! Jodi a, chwazi mete valè sou pawòl wap di yo epi wè 
benediksyon Bondye inonde nan laviw jan l pat janm ye anvan.

DEKLARASYON PWOFETIK
Pawòl mwen pale yo pisan, yo pi file pase yon epe ki file de bò! Avèk 
pouvwa lang mwen, mwen resisite tout sitiyasyon san espwa nan lavi 
mwen ak moun ki bò kotem. Anpil gwo bagay ap rive kounye a nan non 
Jezi!

 
ETID KONPLEMANTÈ
Jak 3:5-6

365 JOU DEFI LEKTI LABIB
Lekti jodiya se: Pwovèb 21-23

TRAVAY AK FASON

Samdi, 2 Out

www.goodnewsdailydevotional.com

Sòm 103:7 (KJV)
Li te fè Moyiz konnen chemen l yo, li te fè pitit Izrayèl yo konnen 
aksyon l yo.

Gen yon diferans ant fason Bondye ak travay li yo! Nan epòk Moyiz la, 
Izrayelit yo te abitye wè mirak Bondye yo, yo te temwen dis flewo peyi 
Lejip yo, yo te wè lanmè a fann an de; yo te konnen sa Bondye ka fè men 
yo pat konnen anyen sou fason Bondye tankou Moyiz te konnen! Anpil 
moun nan kò Kris la vle yon mirak san yo pa pran swen pou etabli yon 
relasyon ak sous mirak la li menm!

Lè ou antre nan kay Senyè a, motivasyonw ta dwe pou konnen Bondye 
pi byen, pa sèlman kisa l ka fè pou ou! Lè ou konsantrew sou bati yon 
relasyon entim ak Senyè a, benediksyon li yo garanti nan lavi ou. Lè ou 
fouye pi fon nan Pawòl li oswa ou ogmante vi lapriyè ou, wap vin konnen 
fason l epi lè w aji konsa,  wap louvri tiyo gras ak favè Bondye sou laviw!

 
DEKLARASYON PWOFETIK
Paske mwen konnen aksyon Bondye ak fason l yo, mwen pwofetize yon 
nivo entimite avèk Bondye ane sa a ki pa sanble ak okenn lòt mwen te 
konnen anvan. Gras ak favè ap debòde nan lavi m nan non Jezi!

ETID KONPLEMANTÈ
Jak 4:8

365 JOU DEFI LEKTI LABIB
Lekti jodiya se: Pwovèb 24:1-27:10



36

LANSE NAN FON LANMÈ A

Dimanch, 3 Out

www.goodnewsdailydevotional.com

Lik 5:4 (KJV)
Kounye a lèl te fin pale, li te di Simon: Lanse l nan fon lanmè a, lage 
filè nou pou nou peche.

Apre li te fin fè yon prèch nan Galile, Jezi te kanpe bò lak Jenezarèt la 
kote li te wè yon gwoup pechè, Simon Pyè ak ekip li a, kap lave filè yo 
apre yon vwayaj lapèch ki te san siksè. Ekip pechè yo te travay di tout 
nwit lan ak filè yo jete toupre rivaj la, yo pat pran anyen ditou! 
Nan pawòl Jezi ta pral pale yo, yon mesaj enpòtan ta pral revele “Lanse 
kannòt la nan fon, epi lage filè nou pou nou peche.” Lè Pyè te koute lòd 
li a, yo te pran yon gwo kantite pwason, yo te tèlman pran pwason ke filè 
yo tap chire!

Antanke pitit Bondye, ou pa janm ka espere yon rekòt abondan siw 
chita ap tann bò rivaj la. Rivaj la reprezante zòn konfò, konplezans oswa 
teritwa familye ou. Si ou vle eksperimante tout sa Bondye vle ofri nan 
ane kasè de chèn sa a, kòmandman Bondye ba ou se LANSEW A FON! 
Priye plis, simen plis, sèvi plis; apwofondi chak aspè nan relasyonw ak 
Bondye epi opòtinite yo ap koule nan filè ou!

 
DEKLARASYON PWOFETIK
Map plonje a fon! Apati jodiya, map antre pi fon nan tout bagay ki gen 
rapò ak wayòm Bondye a! Tankou yon pwason kap kouri nan direksyon liy 
lapèch, ane sa a, nouvo posiblite ap kouri vin jwenn mwen an abondans. 
Amèn.

ETID KONPLEMANTÈ
Sòm 42:7

365 JOU DEFI LEKTI LABIB
Lekti jodiya se: Pwovèb 27:11-30:33

ETRANJE NAN PWÒP TÈRITWA 
MWEN

Lendi, 4 Out

www.goodnewsdailydevotional.com

1 Piè 2:9 (KJV)
Men, nou se yon jenerasyon chwazi, sakrifikatè yon wayom, yon 
nasyon sen, yon pèp ki apa pou Bondye; pou nou ka fè lwanj moun 
ki rele nou soti nan fènwa a pou antre nan bèl limyè li a.

Lè nou se yon etranje nan pwòp peyi nou, sa vle di nou dekonekte ak 
koutim oswa modèl kominote ak peyi nou. Alòske sa ka gen konotasyon 
negatif nan mond lan, pou yon pitit Bondye, sa a se yon reyalite avantaje! 
Rete avè m; vèsè anwo a rele nou yon jenerasyon chwazi, yon nasyon 
sen, yon pèp apa, lè nou te chwazi aksepte Jezi kòm Senyè sou lavi nou, 
nou te imedyatman separe ak tout bagay nan mond sa a!

Chak pwoblèm jenerasyon nou an rankontre, pa gen okenn efè paske 
nou fè pati yon jenerasyon chwazi! Toumant ekonomik nasyon nou an, 
peyizaj jeopolitik oswa swen sante kòm kretyen, pa gen okenn pouvwa 
sou pwòp siksè nou paske nou fè pati yon nasyon sen ki lib de plent 
sou latè! Nou se sakrifikatè wayom nan, yon pèp apa pou Bondye, yon 
etranje nan pwoblèm mond lan.

DEKLARASYON PWOFETIK
Mwen ap viv nan mond sa a, men mwen pa fè pati li! Pwoblèm mond lan 
rankontre yo pa afektem! Mwen se yon jenerasyon chwazi! Mwen viv pi 
wo pase sistèm mond sa a. Amèn.

ETID KONPLEMANTÈ
Jan 17:16

365 JOU DEFI LEKTI LABIB
Lekti jodiya se: Pwovèb 31; Eklezyas 1:1-3:8

TRAVAY MWEN BENEFIK

Madi, 5 Out

www.goodnewsdailydevotional.com

Pwovèb 14:23 (NIV)
Tout travay di pote pwofi, men pale sèlman mennen nan povrete.

Èske w te konnen, antanke pitit Bondye, tout sa w touche ta dwe benefik? 
Pa kèk, pa pifò, men tout! Malgre reyalite espirityèl sa a, anpil kretyen jodi 
a toujou ap viv nan gwo povrete, maladi ak mank paske yo pa rive sipòte 
pawòl yo ak aksyon. Nan kòmansman yon nouvo ane, plizyè milya moun 
reyini ansanm, pou diskite sou rezolisyon nouvèl ane yo gen entansyon 
mete an pratik nan peryòd douz mwa a. Vèsè anwo a montre nou ke si 
w pa mete plan sa yo an pratik, pale sèlman, ap mennen nan povrete!

Mo pwofi a pa sèlman gen rapò ak randman finansye, men li vle di tou 
benefisye, avantaje, pote fwi oswa rekonpanse; kit wap navige nan difikilte 
edikasyonèl, familyal oswa maryaj, konnen tout travay ou pou reyisi dwe 
pote rezilta avantaje. Refize ezite, sèlman pale sou saw gen plan fè epi 
fè li. Bondye deja pran dispozisyon espesyal pouw ka pwospere, metew 
nan chak plan epi gade sa kap pase!

 
DEKLARASYON PWOFETIK
Ane sa a, tout sa m fè ap pote fwi, mwen se yon gwo siksè. Map sipòte 
pawòl mwen yo ak aksyon m. Kèlkeswa domèn ekspètiz la, TOUT travay 
mwen pwofitab nan non Jezi!

ETID KONPLEMANTÈ
Jòb 22:28-29

365 JOU DEFI LEKTI LABIB
Lekti jodiya se: Eklezyas 3:9-8:17

PAWÒL DELILA YO

Mèkredi, 6 Out

www.goodnewsdailydevotional.com

Jij 16:16 (KJV)
Epi, lè li te toujou ap peze Samson chak joua k pawòl li, li t ap fòse 
l anpil, sa te fè nanm li boulvèse jouktan li mouri.

Delila pa t tante Samson ak kò l, men ak pawòl li. Istwa li a pa sèlman yon 
istwa sou yon move sedisyon ak lanvi lachè ki lakòz lòm tonbe, men tou 
yon temwayaj sou enpòtans moun ou chwazi pou antoure w ak sa yo di! 
Samson te gen yon gwo pouvwa Bondye te ba li, men akòz yon moun li 
te pwoche bò kote l, li te pèdi chemen l nèt.

Gen plizyè egzanp nan Bib la ki montre kijan pawòl twonpri oswa ak 
pawòl mechanste ka itilize kòm yon zam kont ou, sa tèlman vre ke dyab 
la te twonpe zanj nan syèl la ak pawòl li sèlman - san aksyon! Destine w 
ka chire an miyèt moso tou senpleman akòz pawòl ou pèmèt tèt ou tande 
yo. Chwazi pou retire tout fòm distraksyon ki ka danjere pou sa Bondye 
te rele w pou w ye a. Kase tout chenn distraksyon nan ane kasè d chenn 
sa a, ou gen pouvwa pou sa, ITILIZE L!

DEKLARASYON PWOFETIK
Bondye ap viv nan mwen, mwen pap janm ka echwe. Pa gen okenn 
pawòl lènmi ki ka fè m pèdi chemen m. Chak pawòl ki te mare m ak dyab 
la ak konplis li, yo kase kounye a nan non Jezi! Amèn.

ETID KONPLEMANTÈ
1 Korint 15:33

365 JOU DEFI LEKTI LABIB
Lekti jodiya se: Eklezyas 9-12; Chante Salomon 1-2

PRÈV LAPRIYÈ PWODUI 

Jedi, 7 Out

www.goodnewsdailydevotional.com

Lik 11:1 (KJV)
Epi, pandan Jezi tap priye yon kote, lè l fin priye, youn nan disip li 
yo di li: Senyè, aprann nou priye menm jan Jan te aprann disip li 
yo tou.

Disip yo, ki te jwif òtodòks, te abitye ak yon orè lapriyè regilye ak anpil 
jou sakre ki baze sou lapriyè tankou Yom Kippur oswa Saba ki te ankre 
nan kilti yo, sa ki par’et chokan, se paske yo te mande Senyè Jezi poul 
aprann yo priye. Nan pasaj ekriti sa a, gen yon reyalite espirityèl revele, 
rete avèm.

Bib la montre nou plizyè fwa, anvan Jezi te fè anpil nan gwo mirak ki 
prezan nan Nouvo Testaman an yo, Li te izole tèt li pou l priye. Lè disip 
li yo te mande l aprann yo priye, yo te bezwen aprann yo kijan pou yo 
pwodui rezilta atravè lapriyè!

Anpil kretyen jodi a, akòz yon mank konpreyansyon sou sa lapriyè la pou 
fè pou yo, limite li nan eleman debaz li, tankou se tou senpleman pou 
mande yon bagy oswa prezante Bondye yon rekèt poul fè pou yo; lapriyè 
se fòmasyon ou! Ou sèvi ak lapriyè pou fòme mond ou, pou trase wout 
lavi w epi ou pral wè rezilta chak fwa ou priye.

DEKLARASYON PWOFETIK
Mwen gen sipò nan pouvwa lapriyè ki gide pa Lespri a! Tout sa mwen di 
jodi a nan lapriyè ap fòme lavim nan Wayòm nan, yon lavi ki beni, yon lavi 
ki reyisi nan tout domèn. Alelouya!

ETID KONPLEMANTÈ
Jak 5:16

365 JOU DEFI LEKTI LABIB
Lekti jodiya se: Chante Salomon 3-8; Ezayi 1:1-9

Vandredi, 8 Out

Vandredi, 8 Out

www.goodnewsdailydevotional.com

Filipyen 1:7 (KJV)
Menm jan li nòmal pou mwen panse sa pou nou tout, paske mwen 
genyen nou nan kè m; paske ni nan chenn mwen yo, ni nan defans 
ak konfimasyon levanjil la, nou tout patisipe nan gras mwen.

Gen yon pwovèb ki di konsa: ‘Pa gen moun ki se yon zile, ki se jis limenm 
poukont li; chak moun se moso nan yon kontinan, yon moso nan yon 
bagay ki pi gran. Li ka etonan ke menm majorite milyonè ak bilyonè 
ou konnen ki fè tèt yo travay yo se pwodwi lide, resous oswa mantalite 
yon lòt moun. Papa bilyonè teknoloji Bill Gates la, se te yon milyonè, 
pwopriyetè yon kabinè avoka pandan ke manman l te yon fanm dafè ki te 
reyisi ki te konekte l ak figi kle ki ta pral ede l pita nan pwòp konpayi li yo.

Antanke pitit Bondye, fanmi ou se pa faktè desizif siksè ou men gras 
ou patisipe ladan l lan! Lè ou konekte ak ansèyman ak revelasyon yon 
moun, ou dirèkteman lye tèt ou ak benefis gras li pote a. Ou vin pa ka 
echwe, gras ak favè pou ou reyisi nan lavi a disponib pou ou. Ou pa yon 
zile poukont ou, ou fè pati yon peyi kap pwospere, ki rich ak gras Bondye 
a, yo relel GoodNewsNation!

DEKLARASYON PWOFETIK
Mwen pa yon zile, mwen fè pati yon gwo nasyon rich, mwen pap janm 
ka echwe e mwen pap janm echwe paske gras map patisipe a ase pou 
mwen. Amèn.

ETID KONPLEMANTÈ
Jan 1:16

365 JOU DEFI LEKTI LABIB
Lekti jodiya se: Ezayi 1:10-5:17 

MWEN SE DIVEN AN

Samdi, 9 Out

www.goodnewsdailydevotional.com

1 Jan 5:13 (KJV)
Mwen ekri bagay sa yo ban nou, nou menm ki kwè nan non Pitit 
Bondye a, pou nou ka konnen nou gen lavi etènèl, pou nou ka kwè 
nan non Pitit Bondye a.

Etid yo montre nou ke senk a di pousan nan tout maladi ak afliksyon 
mòtèl se eritaj jenetik yo ye, sa vle di yon move liy san ka lakòz yon 
desandan gen pwoblèm pandan plizyè dizèn ane nan pita nan lavni l. 
Nan Kris la, Bondye ba ou opòtinite pou fè pati yon nouvo fanmi ki lib de 
chenn ki mare moun ki toujou rete nan wayòm fènwa a! Konesans sou 
kiyès ou ye nan Kris la gen kapasite pou pouse ou nan yon lavi siksè, jan 
Li te kreye ou pou ou ye a.

Moun ki gen lafwa nan Bib la tankou Apot Jan te tèlman abitye ak sa, 
ke plizyè milye ane apre, entelektyèl ak kwayan yo rele li Jan le Diven! 
Pi bonè ou reyalize kiyès Bondye te kreye w ye a, se pi bonè wap pèdi 
chenn lènmi an mete sou ou yo. Jodi a, chwazi viv nan verite enfayib sa 
a : ou se yon dye, pa gen okenn maladi oswa fòm mank ki gen kapasite 
pou swiv liy san pafè sa a!

DEKLARASYON PWOFETIK
Mwen se yon dye! Mwen fè pati ab jeneyalojik fanmiy Bondye a, kò Kris 
la. Yon liy san ki pi epi ki enkoriptib! Mwen viv yon lavi pafè paske mwen 
kwè nan non Pitit Bondye a! Amèn.

 
ETID KONPLEMANTÈ
2 Korint 3:18

365 JOU DEFI LEKTI LABIB
Lekti jodiya se: Ezayi 5:18-9:12

KOUNYE A E SAN RETA

Dimanch, 10 Out

www.goodnewsdailydevotional.com

Sòm 84:11 (NIV)
Paske Senyè a, Bondye a, se yon solèy ak yon pwoteksyon. Senyè a 
bay favè ak onè. Li pa refize anyen ki bon ak moun ki mache ak li san 
repwòch.

Vèsè ki anwo a montre nou ke Bondye bay pitit li yo favè ak onè san li 
pa refize anyen, sa vle di Li pa responsab si biznis, maryaj, edikasyon 
oswa siksè jeneral nan lavi nou echwe. Kesyon an se, poukisa nou jwenn 
kretyen kap pale an lang, kap site pasaj biblik, kap di nan lapriyè ak nan 
konvèsasyon, dyab la anpeche benediksyon yo?

Ou ka sezi wè menm Satan pa gen okenn kapasite pou retade benediksyon 
nou! Li ka sèlman enfliyanse laviw lèw bal aksè. Sonje byen, Bondye ki pi 
gran an, ap viv nan nou. Pa gen anyen ki gen pouvwa pou detrone l si nou 
pa chwazi sa.

Pouvwa Sentespri ki nan nou ak aplikasyon prensip biblik yo se kle pou 
detwi tout obstak ki drese sou chemen lavi Bondye rezève pou nou. Pa 
gen okenn fòs demonyak ki gen pouvwa oswa kapasite pou detounen favè 
Bondye pou ou nan Ane Kasè Chèn sa a! Bondye pa kache okenn bon 
bagay pou ou! Deklare pou tout bon bagay vin jwenn ou kounye a, san 
pèdi tan!

DEKLARASYON PWOFETIK
Pa gen okenn plan lènmi kap anpeche plan Bondye pou lavim ane sa. 
Mwen pap janm pèmèt ènmi an blokem akòz enfliyans li. Benediksyonm yo 
ap vini KOUNYE A E SAN ZATANN nan non Jezi! Amèn.

ETID KONPLEMANTÈ
Ezekyèl 12:28

365 JOU DEFI LEKTI LABIB
Lekti jodiya se: Ezayi 9:13-13:16

MATEN AN SE YON NOUVO JOU

Lendi, 11 Out

www.goodnewsdailydevotional.com

Efèz 4:26-27 (TLB)
Si ou fache, pa peche nan kenbe rankin nan kè ou. Pa kite solèy la 
kouche ak fache a—fè vit bliye sa. Paske, lè w fache, ou bay dyab 
la yon gwo pye.

Se yon reyalite tris men ki rive anpil ke kretyen yo gen kèk defo tankou 
kòlè oswa move tanperaman san yo pa pran tan pou konsidere kòz 
fondamantal konpòtman sa yo ak tandans demonyak sa yo. Kòlè san 
kontwòl ka detwi lavi ou; Pa janm kite l dikte fason wap viv lavi ou. Gen 
diferans ant kache kòlè w ak kite lale! Anpil moun pral di yo pa fache 
pandan yap kenbe tout enèji rankin nan nan kè yo. Olye pouw soufri an 
silans, refize fristrasyon ak kòlè, lajwa ak lapè.

Vèsè ki anwo a montre nou ke lè ou kite kòlè, jalouzi, ògèy, oswa 
enkapasite pou padone anvayi lavi ou, ou pèmèt lènmi an louvri yon pòt 
poul enfliyanse oswa kontwòle sikonstans ou yo. Ou pa ka kite raj ou 
depase yon jounen konplè. Jounen an kase, sa ki te kòlè yè a se lajwa 
ak trankilite jodiya!

DEKLARASYON PWOFETIK
Se yon maten nouvo! Mwen pap kite fristrasyon mwen te genyen yèswa, 
semèn pase oswa nenpòt lòt lè debòde nan yon lòt jou! Mwen chwazi 
yon lavi ki plen lajwa ak lapè syèl la, nan non Jezi! Amèn.

ETID KONPLEMANTÈ
Jak 1:20

365 JOU DEFI LEKTI LABIB
Lekti jodiya se: Ezayi 13:17-19:10

RESANBLANS BWAT TELEVIZYON

Madi, 12 Out

www.goodnewsdailydevotional.com

Kolòs 2:6-7 (NIV)
Konsa, menm jan nou te resevwa Kris Jezi kòm Seyè a, se pou nou 
viv nan li. Anrasinen nan li, bati sou li. Vin pi solid nan lafwa, jan yo 
te anseye nou an. Rete rekonesan ak tout kè nou.

Èske w deja wè yon ansyen bwat televizyon? Kontrèman ak televizyon 
ki an fonksyon jodi a, yon bwat televizyon konekte sou pozisyon antèn 
ekstèn li pou li ka resevwa siyal. Si li pa konekte epi byen plase, kalite 
imaj la ap diminye anpil oubyen li pap bon menm, li ka dekonekte nèt! 
Antanke pitit Bondye, ou fonksyone konekte ak Papa a, nou rafine antèn 
nou lè nou konsantre nou sou Pawòl li ak objektif li pou lavi nou.

Si a nenpòt ki moman ou santi ou manke direksyon, tyeke siyal ou a. 
Tyeke si ou aktivman konekte ak yon lavi ki vlope nan sentete? Nan ane 
Kasè d Chèn sa a,  tyeke antèn ou yo pou w asire w ke vizyon Li pou lavi 
w la klè tankou kristal nan je w!

DEKLARASYON PWOFETIK
Map rete konekte ak Bondye ak objektif li genyen pou mwen! Mwen pa 
janm santi m san direksyon lè antèn mwen yo byen pozisyone nan Pawòl 
Bondye a! Ane sa a siyal mwen anyo pafè, map wè plan Bondye pou lavi 
m nan yon rezolisyon pafè! Amèn.

ETID KONPLEMANTÈ
Jan 15:1

365 JOU DEFI LEKTI LABIB
Lekti jodiya se: Ezayi 19:11-24:6

RAFINE NAN FOU AFLIKSYON AN

Mèkredi, 13 Out

www.goodnewsdailydevotional.com

Ezayi 48:10 (NIV)
Gade! Mwen fin netwaye nou, men se pa tankou ajan yo fè. Mwen 
teste ou nan founo mizè a.

Pwosesis pou rafine ajan an rele koupilasyon. Pandan pwosesis sa, ajan 
ki pa pirifye yo dwe sibi tanperati ki wo anpil, pou yo chofe nan yon plat 
espesyal yo rele yon koupèl ki fèt pou absòbe metal endezirab tankou 
plon ak kwiv ki prezan nan minrè a. Pandan metal la ap chofe, metal de 
baz yo okside epi yo antre nan koupèl la, yo kite ajan pirifye yo dèyè!

Souvan, anpil kwayan dekouraje tèlman vit lè atak yo sanble vize sou yo 
toupatou, rezon an se paske yo pa rekonèt ke nan mitan lit sa, yo nan 
pwòp pwosesis rafinman yo nan founo afliksyon an! Menm jan ak ajan, 
si ou pa fè fas ak pwosesis difisil nan founo a, ou rete enpi, byen lwen 
vèsyon pafè de oumenm ke Bondye vle a. Refize viv nan laperèz lè defi 
yo vini, pa gen batay ki blesew, wap soti pi gran, pi bon, e sanpousan 
pirifye!

DEKLARASYON PWOFETIK
Lènmi an ap mennen yon batay li deja pèdi! Tout difikilte mwen te 
rankontre jiskaprezan rafinem poum vin yon sèvitè Senyè a ki pirifye! 
Amèn.

ETID KONPLEMANTÈ
1 Piè 1:6-7

365 JOU DEFI LEKTI LABIB
Lekti jodiya se: Ezayi 24:7-28:22

KI MOUN OU KWÈ OU YE?
Jedi, 14 Out

www.goodnewsdailydevotional.com

Pwovèb 23:7 (KJV)
Paske jan l’ panse nan kè l’, se konsa li ye. Li di ou Manje Bwè; men 
kè l’ pa avè ou.

Byenke yo souvan itilize fraz “Ki moun ou panse ou ye” a pou imilye 
moun nan diskisyon ak lòt dyalòg, nan mache avèk Kris la, fason ou 
wè tèt ou enpòtan anpil pou ka viv lavi ekselans Bondye vle pou ou a. 
Vèsè ki anwo a di nou ke jan yon nonm panse nan kè li, se konsa li ye. 
Kòmanse panse richès se pou ou, panse siksè se pòsyon pa ou, panse 
ou gen anpil favè, paske tout sa ki gen rapò ak lavi ak sentete deja pou 
ou. Lè w kòmanse kwè konsa nan espirityèl la, lespri natirèl ou ap oblije 
obeyi epi swiv sa tou!

Lè wap viv ak konfyans nan kilès Kris te kreye w pou w ye, ou pap janm 
ka soufri ak bagay tankou mank estim de soi oswa depresyon. Pwochèn 
fwa yon moun mandew “Ki moun ou panse ou ye?”, reponn avèk kran, 
“Mwen se yon kasè d chenn, ki reyisi nan tout aspè nan lavim, MWEN 
SE CHEDÈV BONDYE!”

DEKLARASYON PWOFETIK
Mwen se moun Bondye te relem poum ye a! Mwen wè tèt mwen menm 
jan Kris wè mwen. Mwen plase pi wo pase lènmi an ak plan enfriktye 
li yo! Mwen se yon anbasadè Bondye ki pi wo nan syèl la – echèk pa 
egziste nan vokabilè mwen nan non Jezi! Amèn.

ETID KONPLEMANTÈ
Efèz 2:10

365 JOU DEFI LEKTI LABIB
Lekti jodiya se: Ezayi 28:23-32:20

KONPLÈKS LYON AN
Vandredi, 15 Out

www.goodnewsdailydevotional.com

Matye 14:23 (NIV)
Apre li fin ranvwaye yo, li monte poukont li sou yon mòn pou l priye. 
Li te la pou kont li nan nwit lan.

Se pa yon sekrè ke nan wayòm animal la, lyon an se Wa nan forè a. Men, 
èske ou te konnen yon lyon pase pi fò nan jounen l ap dòmi? Li pase 
sèz a ven èdtan nan jounen an ap repoze, pou l ranmase fòs pou lachas 
nan mitan lannwit! Nan vèsè ki anwo a, nou wè Senyè Jezi ki voye disip 
li yo ale epi limenm lal priye poukont li; Enpòtans priyè sa a parèt nan 
evènman ki te rive apre a. Apre tan li te pase nan izolasyon an, li ta pral 
fè youn nan mirak ki pi rekonèt nan etid teyolojik: Senyè Jezi te mache 
sou dlo!

Antanke kretyen, li esansyèl pou ou adopte konplèks lyon an, pou ou 
konprann enpòtans w pran tan pou ou rechaje batri nan lapriyè. Menm 
jan lyon an ranmase fòs lè lap repoze, ou ka ranmase fòs epi transfòme 
lavi w atravè lapriyè. Si sèlman ou ka kwè nan reyalite espirityèl sa a, 
rezilta wap jwenn apre yo ap ase puisan pou souke menm fondasyon ou 
te panse ki te enposib anvan!

DEKLARASYON PWOFETIK
Jodiya, pandan map priye nan Sentespri, map rechaje m pou chak 
travay map gen pou m fè. Mwen defye tout lwa natirèl ki anpeche mwen 
pwospere, nan non Jezi!

ETID KONPLEMANTÈ
Lik 18:1

365 JOU DEFI LEKTI LABIB
Lekti jodiya se: Ezayi 33:1-37:29

SILANS SE PA YON OPSYON

Samdi, 16 Out

www.goodnewsdailydevotional.com

Mak 10:48 (NIV)
Anpil moun tap repwoche’l, tap mande’l pou’l te pe bouch li, men li 
tap rele pi rèd toujou: “Pitit David la, gen pitye pou mwen!”

Youn nan pi gwo zouti lènmi an itilize pou detounen objektif yon kretyen 
se enfliyanse yo atravè moun ki bò kote yo. Gen moun ki bò kotew, 
prensipal objektif li se toufe kwasans ou nan Senyè a oubyen sèvi kòm 
obstak ant oumenm ak benediksyonw. Yo souvan pale tankou, “Èskew 
vrèman kwè tout bagay ki nan Labib,” oubyen “Se pa tout bagay ki dwe 
pale de Bondye, manyen viv viw yon ti kras,” ‘Èskew dwe toujou rele byen 
fò nan legliz la?’ Nan pasaj ki anwo a, Batime, yon avèg, te resevwa 
gerizon’l baze sou repons li te bay Pawòl la! Menm nan mitan foul moun 
ki tap kritike’l pou bri’l tap fè, li pat rete an silans!

Kretyen ki trankil yo mouri trankilman; Lè’l rive sou verite espirityèl, silans 
pa janm yon opsyon! Kretyen yo jodiya rate benediksyon Bondye te sere 
pou yo tou senpleman paske yo pat montre yo rekonèt prezans Li nan 
lavi yo, selon jan yo reyaji yo. Menm jan ak Batime ki te avèg, lè Bondye 
prezante solisyon pwoblèm ou an devanw, pa janm kite pèsonn diminye 
kriw!

DEKLARASYON PWOFETIK
Mwen pa yon kretyen ki rete an silans. Silans pa janm yon opsyon pou 
mwen! Mwen pale de pouvwa transfòmasyon Pawòl Bondye a ki dwe 
pran rasin nan lavim kounye a, pandan map bay lòd pou tout bon bagay 
rivem jodiya nan non Jezi! Amèn.

ETID KONPLEMANTÈ
Ezayi 55:6

365 JOU DEFI LEKTI LABIB
Lekti jodiya se: Ezayi 37:30-40:31

VANJANS SE POU SENYÈ A

Dimanch, 17 Out

www.goodnewsdailydevotional.com

Ròm 12:18-19 (NIV)
Si sa posib, otan ke sa depann de ou, viv anpè ak tout moun. Zanmi 
m yo, pa tire revanj. Kite kòlè Bondye a pran plas li. Paske, men li 
ekri: Tire revanj se pou mwen, se mwen menm ki va di sak dwe fèt. 
Se mwen menm Seyè a ki di sa.

Antanke kretyen, Bondye vle ou viv yon lavi san strès ak ajitasyon, 
epoutan anpil kretyen toujou mete tèt yo nan yon eta kòlè ak tansyon 
kontinyèl lè yap chèche pran revanj sou moun ki te fè yo yon bagay mal. 
Lè ou patisipe nan aktivite konsa, ou pran yon responsablite ke Bondye 
bay tèt li! Prensipal devwa ou lè lòt moun pote plent kont ou, se viv nan 
lapè. Li fè sa disponib pou ou nan lanmò ak rezirèksyon Li.

Vèsè ki anwo a di, revanj se pou Senyè a! Nenpòt atak lènmi an voye 
pou detwi ou, non sèlman yo pap ka fè ou mal, men se Bondye li menm 
ki pral reponn yo. Apati jodiya, chwazi mete rankin ak mekontantman 
andeyò laviw, viv nan konfò ke Senyè a ap vanje kèlkeswa pèt ou ta ka fè!

DEKLARASYON PWOFETIK
Mwen pa strese pou plent pase oswa prezan yo! Map viv nan lapè Bondye 
ban mwen ki pèmèt mwen inyore moun ki petèt te fèm mal. Amèn.

ETID KONPLEMANTÈ
Jan 16:33

365 JOU DEFI LEKTI LABIB
Lekti jodiya se: Ezayi 41-44

PREVIZYON METEO JODIYA

Lendi, 18 Out

www.goodnewsdailydevotional.com

Mak 4:38-39 (KJV)
Jezi te nan dèyè kannòt la, ap dòmi sou yon zòrye. Disip yo reveye 
l’, yo di li: Mèt, ou pa gen pwoblèm po nou peri? Jezi leve, li pale 
byen fò ak van an, li di lanmè a: Pe la! Rete trankil. Epi van an te 
sispann, epi te gen yon gwo kalmi.

Pami varyab ki pi enprevizib nan mond lan, chanjman klimatik soti nan 
cho rive nan frèt, soti nan lapli rive nan sèk ak vis vèsa. ka rive nan kèk 
moman sèlman! Se menm jan an tou pou anpil sikonstans nou rankontre 
nan lavi nou. Anpil kretyen fè gwo erè lè yo espere ke sikonstans yo ap 
egal ak nivo lajwa yo. Yo espere lapè se pòsyon yo sèlman si kont an 
bank yo fasilite sa. Sa pa vre ditou.

Selon Pawòl la, sitiyasyon wap viv la pa fè okenn diferans, kit se tan lapli, 
kit se tan solèy, li pa ta dwe janm detèmine lapè w oswa lajwaw. Gen 
yon trankilite Bondye bay ki ka kalme pi gwo tanpèt bò kotew yo. Gade 
egzanp Senyè nou an Jezi, li te dòmi anpè pandan yon gwo tanpèt! Ki 
jan tan an ye nan lavi ou jodiya? Kèlkeswa sa li ye, pa kite l afekte lapèw!

DEKLARASYON PWOFETIK
Mwen pa pè sa kap pase bò kote m. Kèlkeswa sa previzyon meteyowolojik 
espirityèl yo prevwa jodiya, mwen pa pè plan initil lènmi an. Va gen lapè 
nan lavi mwen nan non Jezi! Amèn.

ETID KONPLEMANTÈ
Abakouk 3:17-18

365 JOU DEFI LEKTI LABIB
Lekti jodiya se: Ezayi 45-49

Wispè CHINWA

Madi, 19 Out

www.goodnewsdailydevotional.com

Travay 17:11 (NIV)
Jwif Bere yo te gen pi bon konduit pase sa Tesalonik yo. Yo te 
resevwa pawòl la avèk anpil antouzyas. Chak jou, yo tap egzamine 
sa ki te ekri nan Liv yo pou yo wè si sa Pòl tap di yo a se te vre.

Wispè chinwa se yon jwèt timoun kote jwè yo chita an liy oubyen an sèk 
epi youn chichote yon mesaj a lòt. Lè mesaj la rive jwenn dènye moun 
nan, souvan li defòme yon fason komik akòz yo mal tande mo yo oswa 
akoz chanjman aksidantèl. Nan yon mond ki plen ak mwayen dechanj, 
ideyoloji, filozofi, lide teyolojik, ak divès sijè ki popilè nan diskou piblik 
yo, li trè fasil pou jwenn enfòmasyon konsènan Pawòl Bondye a defòme 
oswa chanje selon mwayen ou te resevwal oswa veso ki te delivrel la!

Avèk ogmantasyon fo doktrin yo, si ou pa verifye materyèl wap konsome 
a, ou ka rive sibi atak lènmi an. Vèsè ki anwo a montre nou ke Bereyen 
yo te konn reegzamine ekriti yo CHAK JOU pou wè si sa Pòl tap di verite! 
Anpil moun konsidere konsilte bib yo kòm yon deranjman epi yo pito fè 
pawòl moun konfyans san yo pa reverifye l. Chwazi pou fè de etid Labib 
la yon priyorite nan lavi ou jodiya!

DEKLARASYON PWOFETIK
Apati jodiya, map grandi pi fon nan konesans Pawòl Bondye a. Mwen pap 
kite fo doktrin oswa vwa mechan chwazi vin simen dezòd nan lavi mwen 
pou enfliyansem. Kòm rezilta, mwen beni anpil! Amèn.

ETID KONPLEMANTÈ
2 Timote 3:16-17

365 JOU DEFI LEKTI LABIB
Lekti jodiya se: Ezayi 50-54

DELEGE KRIS YO MACHE AVÈK 
DIGNITE

Mèkredi, 20 Out

www.goodnewsdailydevotional.com

2 Korint 5:20 (NLT)
Konsa, nou se anbasadè Kris la; Bondye ap fè apèl li atravè nou. 
Nou pale pou Kris la lè nou rele: “Tounen vin jwenn Bondye!”

Èske ou konnen antanke pitit Bondye, non sèlman ou pote Lespri li 
anndan ou, men ou pote atmosfè Syèl la kèlkeswa kote ye? Sa vle di, 
kèlkeswa vokasyon ou espesyalize ladan l oswa domèn ou etidye ladann 
lan, ou pap opere selon menm règ ak tout moun, Ou fè pati sistèm Syèl 
la! Youn nan pi gwo erè ou ka fè se wè tèt ou jan mond lan wèl olye de 
jan Bondye wèw la!

Siw konsyan de wòl ou kòm reprezantan atmosfè syèl la, anbasadè Kris, 
ou dwe mache avèk diyite. Gen yon dekò ki akonpaye travay la. Tèt byen 
wo; Zepòl kare, mach elastik, ou pale pou Bondye! Pa gen okenn betiz 
ki touche bouch, kòlè pa nan ekwasyon an, imoralite pa ladann menm, 
ou mennen yon lavi entegrite ak pirifikasyon. Nan moman ou te aksepte 
Bondye nan lavi ou, ou te separe ak mond tèrès sa a epi ou te vin apa 
pou Li. Ou se delege Syèl la, Pawòl Bondye a an mouvman, mache avèk 
diyite pandan wap rantre nan jounen jodiya.

DEKLARASYON PWOFETIK
Mwen se reprezantan Bondye. Lè moun wè map mache, yo wè Kris kap 
mache; tout bagay sou mwen reflete Kris! Mwen pote divinite a, kidonk 
mwen mache avèk diyite nan non Jezi!

ETID KONPLEMANTÈ
1 Piè 2:9

365 JOU DEFI LEKTI LABIB
Lekti jodiya se: Ezayi 55:1-60:9

BAY TOUJOU BAY REZILTA

Jedi, 21 Out

www.goodnewsdailydevotional.com

2 Korint 9:6 (KJV)
Men sa map di: Moun ki simen ti kras ap rekòlte ti kras tou; moun ki 
simen anpil ap rekòlte anpil tou.

Tit lekti jodiya ka chokew, anpil kretyen atravè lemond ka sonje plizyè 
fwa yo te bay an atandan yon gwo pwofi finansye men yo pat resevwa 
“anyen”. Sepandan, se pa konsa sa ye! Bay ap toujou pwodui yon rezilta 
jan Pawòl Bondye a pwomèt li. Pwoblèm nou jwenn nan legliz la sèke 
moun yo souvan asosye benediksyon sèlman ak rekonpans finansye 
kòm rezilta simen ak bay!

Pandan ke ou ka resevwa benediksyon finansye akòz ou bay, kijan ou 
fè konnen, lè moun tap pèdi travay yo nan travay ou a, nonw pat sipoze 
pami moun ki te revoke yo, oswa ke santew pat sipoze afekte pa maladi 
ki te frape peyiw oswa vil ou a? Bib la di nou nan Pwovèb 21:18,  mechan 
yo va sèvi kòm ranson pou moun ki jis yo, sa vle di, atravè don ou, si te 
gen yon bagay ki te vini pou detwi moun ki jis yo, Bondye ap bay lavi 
mechan yo nan plas ou! Jodiya, aprann rekonèt plizyè mwayen Bondye 
ka chwazi pou rekonpanse don w yo!

DEKLARASYON PWOFETIK
Mwen se yon moun ki bay ak kè kontan! Mwen konnen lè mwen bay 
Bondye, mwen ka toujou espere yon rezilta ki pa sèlman finansye, men 
nan tout aspè nan lavi mwen, kit se sante, lapè oswa lòt kote! Amèn.

ETID KONPLEMANTÈ
Pwovèb 21:18

365 JOU DEFI LEKTI LABIB
Lekti jodiya se: Ezayi 60:10-65:25

NAN NON SENYÈ A

Vandredi, 22 Out

www.goodnewsdailydevotional.com

Kolòs 3:17 (KJV)
Tout sa nap fè, kit se pawòl kit se aksyon, fè l nan non Senyè Jezi a, 
di Bondye Papa a mèsi pa mwayen li.

Ki sa ki te fè Pòl, nan fen ministè li, di pawòl tankou: Mwen fini kous 
mwen, mwen mennen yon bon batay, avèk anpil konfyans ke li te fin 
akonpli misyon pèsonèl li? Vèsè ki anwo a ban nou yon bon apèsi sou 
etadespri li. Pòl te fè tout bagay nan non Jezi! Malgre ke sa ka sanble yon 
konsèp fasil pou aksepte, anpil kretyen pa toujou opere nan reyalite sa a!

Èske ou ka di avèk konfyans ke motivasyon ou genyen pou nouvo travay 
sa a se pou w ka finanse wayòm nan? Èske ou ka di avèk verite rezon 
ki fèw vle nouvo machin sa a se pouw ka ale nan plis pwogram legliz? 
Konbyen bagay nan laviw ou fè ak sèl objektif pou fè Senyè a plezi? 
Imajine rezilta abondan ou ta pwodui siw ta dedye tout bagay nan laviw 
ba Li jodiya! Ou atire entèvansyon selès la tou senpleman lèw fè tout 
bagay nan non puisan Senyè a!

DEKLARASYON PWOFETIK
Tout sam fè se nan non Senyè Jezi. Tout mwen menm santre sou fè 
Bondye plezi epi mwen tèlman rekonesan anvè Li dèske li banm lavi 
chak jou. Map itilize menm lavi sa a poum glorifye Li nan non Jezi! Amèn.

ETID KONPLEMANTÈ
Filip 2:9-11

365 JOU DEFI LEKTI LABIB
Lekti jodiya se: Ezayi 66; Jeremi 1:1-2:25

ANYEN PA MANKE, ANYEN PA KASE 

Samdi, 23 Out

www.goodnewsdailydevotional.com

Kolòs 1:13-14 (KJV)
Li delivre nou anba pouvwa fènwa a, li transpòte nou nan wayòm 
Pitit li renmen anpil la: Nan li nou jwenn delivrans pa san li, menm 
padon peche nou yo.

Anpil nan pèp Bondye a toujou pote chay erè yo te fè anvan yo te resevwa 
Kris kòm Senyè pèsonèl yo ak Sovè yo. Yo enflije tèt yo pinisyon pou 
bagay yo te fè nan tan lontan. Yo panse konsekans fot sa yo pèmanan 
alòske sa trè lwen verite a! Ou te transpòte nan wayòm Pitit li renmen 
anpil la, yon kote pa gen absoliman anyen ki manke e pa gen anyen ki 
kase, ou lib de plan ak chenn lènmi an!

Kris te vini pou pèfeksyone tout bagay nan lavi ou, nenpòt bagay ki pa 
bon pa gen okenn lòt chwa ke konfòme li avèk pouvwa Bondye mete 
anndan ou! Ou pa janm ka pèdi; ou te fèt pouw se yon gayan. Soti jodiya 
ak konpreyansyon total ke tan pasew pa gen anyen pou wè ak avni ou. 
Ou delivre anba fènwa ou te ye a, di Bondye mèsi pou tan pase a!

DEKLARASYON PWOFETIK
Pa gen anyen ki manke oswa ki kase nan lavi mwen! Mwen antre nan 
wayòm Bondye a. Nenpòt chenn ki toujou marem ak lènmi an nan ane 
Kasè Chenn sa a, yo detwi nèt nan non Jezi! Amèn.

ETID KONPLEMANTÈ
2 Korint 5:17

365 JOU DEFI LEKTI LABIB
Lekti jodiya se: Jeremi 2:26-5:19

PLEZI PASE PEYI LEJIP YO

Dimanch, 24 Out

www.goodnewsdailydevotional.com

Ebre 11:25-26 (KJV)
Li te chwazi pou yo maltrete l ansanm ak pèp Bondye a olye pou l 
te jwi plezi tanporè peche a. Li te konsidere wont poutèt Kris la kòm 
pi enpòtan pase trezò peyi Lejip yo paske li tap tann rekonpans li.

Istwa Moyiz atravè mond lan konsidere kòm youn nan egzanp ki pi 
kaptivan sou kijan Bondye ka montre puisans li atravè lèzòm pou glwa li. 
Sa anpil moun pa reyalize, se siyifikasyon istwa biblik sa a, kòm yon bèl 
egzanp ki montre lè ou chwazi refize plezi tanporè mond sa a, Bondye 
ka mete pisans li nan ou pou benefis wayòm li an. Anvan Moyiz te kite 
peyi Lejip, li te gen yon pozisyon richès ak estati nan peyi ki te pi gwo 
sivilizasyon, ki te pi avanse nan lemonn antye, peyi Lejip ansyen an!

Malgre tou sa, Bib la dekri tout bagay sa yo kòm plezi tanporè peche. 
Imajine richès san Bondye pa gen okenn sans! Moyiz te konsidere wont 
pou Kris la kòm yon pi gwo trezò pase tout lò, dyaman, briyans achitekti 
ak pouvwa peyi Lejip la. Antanke kretyen, kite plezi tanporè tè sa a dèyè 
pou yon rekonpans etènèl nan Jezikri - sa gen plis valè.

DEKLARASYON PWOFETIK
Plezi tanporè mond sa a pa sant lavi mwen. Richès ak estati pa vle 
di anyen si Bondye pa enplike. Se poutèt sa, mwen pwofetize ke depi 
kounye a, lavi mwen plis konsantre sou Wayòm nan nan Non Jezi! Amèn.

ETID KONPLEMANTÈ
Ròm 12:2

365 JOU DEFI LEKTI LABIB
Lekti jodiya se: Jeremi 5:20-8:22

TANDEL LÈL PALE

Lendi, 25 Out

www.goodnewsdailydevotional.com

Jan 10:4-5 (KJV)
Lè l fin fè pwòp mouton l yo soti, li mache devan yo, epi mouton yo 
swiv li, paske yo konnen vwa li. Yo pap swiv yon etranje, okontrè 
yap kouri byen lwen li, paske yo pa konnen vwa etranje yo.

Youn nan kapasite ki pi enpòtan ou dwe genyen antanke pitit Bondye se 
kapasite pou distenge ki vwa ki vwa yon etranje e ki vwa ki se yon moun 
Bondye menm voye nan laviw! Definisyon Bib la bay pou yon etranje 
se pa yon moun ou pa abitye avèl; se yon moun Bondye pat janm gen 
entansyon pou ou rankontre! Echèk plizyè milyon kretyen atravè lemond 
toujou ap chèche bagay ki atire atansyon pou konfime sinatirèl la, men 
Pawòl la di klèman Bondye pral itilize yon vwa li voye ba ou olye de yon 
etranje pou konfime pwofesi li mete sou laviw yo.

Disène vwa Senyè a senp! Lè ou etabli yon relasyon ak Senyè a atravè 
lapriyèw ak tan kominyon avèl, ou vin pi abitye ak vwa li. Kòm rezilta, 
kèlkeswa vwa etranje ou tande, wap gen kapasite pou rekonèt li epi kouri 
pou li. Aprann teste tout sa yo di ou, tout sa yo di sou ou ak tout sa yo di 
bò kote ou ak Pawòl Bondye ki pa gen erè ladann lan.

DEKLARASYON PWOFETIK
Mwen byen konnen vwa Papa m. Mwen pap janm kite moun Bondye pa 
voye ban mwen enfliyanse m. Apati jodiya, map teste tout pawòl mwen 
resevwa ak pawòl Bondye a. Amèn.

ETID KONPLEMANTÈ
Jan 10:27

365 JOU DEFI LEKTI LABIB
Lekti jodiya se: Jeremi 9-12

ANKADRE JAN M RENMEN

Madi, 26 Out

www.goodnewsdailydevotional.com

Ebre 11:3 (KJV)
Gras a lafwa, nou konprann ke mond lan te fèt pa pawòl Bondye a, 
konsa bagay ki vizib yo pat kreye ak bagay ki parèt.

Vèsè pou jodi a se pami pasaj ekriti ki pi fasil pou rekonèt nan tout 
kretyente a, men anpil moun poko fin reyalize tout sa ki ladanl. Li montre 
nou ke youn nan fonksyon prensipal lafwa se pou transfòme reyalitew! 
Mo “ankadre” a soti nan mo grèk la, karatizō ki vle di konplete oswa 
repare, restore ak pèfeksyone yon bagay nan bon kondisyon li! Antanke 
kretyen, gras ak lafwa, ou gen pouvwa pou transfòme laviw pa pouvwa 
Pawòl Bondye a genyen!

Gen yon kondisyon chak pitit Bondye sipoze viv, lè wap viv yon lavi 
kontrè ak sa Bondye te planifye pou moun ki swiv li yo, kòmanse ankadre 
mond ou janw renmen! Refize konsidere sikonstans ou ye kounye a, 
ou resevwa otorite pafèt pou ajiste tout bagay bò kotew jodiya. Ou se 
achitèk pwòp laviw, kòmanse remodele laviw janw vle a!

DEKLARASYON PWOFETIK
Mwen posede menm lafwa ki te itilize pou kreye linivè a. Avèk kapasite 
pou chanje mond mwen an, mwen pwofetize yon chanjman radikal nan 
tout bagay ki pa alinye ak volonte pafè Bondye pou lavi mwen nan non 
Jezi! Amèn.

ETID KONPLEMANTÈ
Ebre 11:1

365 JOU DEFI LEKTI LABIB
Lekti jodiya se: Jeremi 13:1-16:9

PA GEN PLAFON POU REYISIT MWEN

Mèkredi, 27 Out

www.goodnewsdailydevotional.com

Filip 4:13 (KJV)
Mwen ka fè tout bagay gras ak Kris ki banm fòs.

Lè ou fin konprann sa ki ekri nan Pawòl Bondye a, se yon peche pou 
ou echwe! Li enposib pou ou rete knan yon eta òdinè lèw konnen tout 
sa ki nan plan Bondye pou ou. Youn nan bagay ki fè moun yo santi yo 
konfòtab nan mitan sikonstans ki pa fè yo plezi, se paske yo jwenn eskiz 
pou jistifye yo!

Lè wap di bagay tankou “Si frè sa a te banm lajan li te dwem nan, mwen 
pa tap nan sitiyasyon sa a” oubyen “Si fi sa a pat vòlè lajan sa a nan 
menm, biznis mwen an tap reyisi.” Byen ke pou ou, sa sanble yon eskiz 
rezonab, wap mete laviw ak estatiw, sanw pa vle, sou kantite lajan yon 
moun dwew! Move zak lòt moun pa dwe anpechew reyisi laviw. Ou pa ka 
toujou chanje fason pmoun aji, men ou ka chanje fasonw reyaji anvè yo. 
Bondye ki pi gran an nan ou, ou pi gran pase nenpòt moun oswa nenpòt 
bagay ki ta vle anpeche w reyisi.

Bondye gen plis bagay an rezèv pou ou, pa gen anyen ni pesonn ki ka 
anpechew pwospere, pa gen okenn plafon pou siksèw!

DEKLARASYON PWOFETIK
Mwen reyisi kèlkeswa jan sa ye! Mwen pa enterese konnen konbyen 
plafon lòt moun te eseye mete pou lavim; map kraze tout plafon sa yo 
jodiya! Glwa pou Bondye. Amèn.

ETID KONPLEMANTÈ
Sòm 1:3

365 JOU DEFI LEKTI LABIB
Lekti jodiya se: Jeremi 16:10-20:18

MWEN PA BA LI PLAS

Jedi, 28 Out

www.goodnewsdailydevotional.com

2 Korint 2:11 (KJV)
Pou Satan pa pran avantaj sou nou: paske nou pa inyore konplo l yo.

Li ka etonan pouw aprann ke dapre Bib la, dyab la pa gen okenn okenn 
otorite sou ou! Nenpòt pouvwa li sanble genyen nan laviw se paske ou 
kite l enfliyansew. Anpil kretyen jodi a pa menm reyalize kantite fwa pa jou 
yo ba li aksè nan lavi yo, swa nan pawòl yap repete, oswa nan bagay yo 
aksepte ki pa gen anyen pou wè ak entansyon Bondye pou yo.

Pa egzanp, konbyen fwa ou te kòmande maladi poul kite kòw anvan wal 
chèche medikaman? Konbyen fwa ou te bay lòd pou biznis ou pwospere 
anvan wal rakonte moun pwoblèm ou kontre? Mezanmi, lèw aksepte 
enfliyans dyab la nan sikonstans ou yo, ou anpeche mirak ou. Si yon 
sitiyasyon pa mache janw vle a, pale Pawòl Bondye a imedyatman. Pa bay 
dyab la chans poul konvenk ou ke sa pap mache. Lè tèt ou fèw mal, anvan 
wal pran medikaman, pale Pawòl la sou tèt fè mal la san rete jiskaske lale.

Youn nan leson ki pi valab ou bezwen aprann nan mache ak Kris la, se pa 
bay dyab la okenn plas ditou! Kòmanse kounye a.

DEKLARASYON PWOFETIK
Mwen refize bay dyab plas poul opere nan lavim! Kit se nan santem, 
fanmim, biznis mwen, edikasyon mwen elatriye. Mwen dekrete e deklare 
pèfeksyon nan nenpòt bagay ki konsène lavim ak tout sak pou mwen, nan 
non Jezi! Amèn.

ETID KONPLEMANTÈ
1 Piè 5:8-9

365 JOU DEFI LEKTI LABIB
Lekti jodiya se: Jeremi 21-24

GRAS OGMANTE KAPASITE

Vandredi, 29 Out

www.goodnewsdailydevotional.com

Jak 4:6 (NIV)
Men, li ban nou plis gras. Se poutèt sa ekriti a di: Bondye kont moun 
ki ògeye yo, men li fè moun ki enb yo favè.

Pa gen okenn pasaj nan Bib la ki di onksyonw ka ogmante! Okontrè, 
Pawòl la montre nou klèman ke ou ka resevwa plis Gras! Imajine yon 
restoran ki gen ase mwayen pou sèvi 200 kliyan pa jou. Biznis la stab 
paske yo jere resous yo byen. Men, e si yo koumanse ap resevwa 1000 
kliyan sanzatann chak jou? San yo pa elaji kwizin nan, ak anboche plis 
anplwaye, oswa ogmante founiti yo, biznis la tap kraze anba presyon 
an. Pwoblèm nan se pa kantite kliyan yo, se mank kapasite pou jere yo.

Menm jan tou, anpil kretyen ap mande plis benediksyon nan aspè 
finansye, pwofesyonèl, relasyon, san yo pa gen gras nesesè pou 
kenbe yo. Gras ogmante kapasite, menm jan restoran an dwe grandi 
pou akomode plis kliyan, nou dwe grandi an gras pou akomode plis 
benediksyon! Bib la di nou Kris deja bay chak kretyen yon nivo gras, men 
ou dwe briye an gras. Gras ou ap ogmante lèw grandi nan Pawòl la. (2 
Piè 3:18) di nou pou nou grandi nan gras. Antre nan Pawòl la, epi wè gras 
la kap ogmante kapasitew!

DEKLARASYON PWOFETIK
Kapasite mwen ogmante ak gras! Mwen reyisi nan tout sam fè. Avèk 
gras mwen pare pou yon lavi briyan. Mwen pap janm ka echwe nan non 
Jezi! Amèn.

ETID KONPLEMANTÈ
Efèz 4:7

365 JOU DEFI LEKTI LABIB
Lekti jodiya se: Jeremi 25-27

AKTIVE LESPRIW

Samdi, 30 Out

www.goodnewsdailydevotional.com

Ròm 8:26 (NKJV)
Menm jan tou, Lespri a ede’n nan feblès nou yo. Paske nou pa 
konnen poukisa nou dwe priye, men Lespri a Limenm Lap plede 
pou nou ak soupi ki pa ka eksprime.

Se pa kò fizik nou ki vrè noumenm nan, li se senpleman kay kote nou 
abite. Ou se yon antite espirityèl e pèsonn pa wè antite sa a, eksepte 
Bondye! Youn nan fason pou kenbe lespriw aktive se ak pouvwa lang 
yo! Anpil kretyen tankou moun ki demare yon machin apresa ki kouri 
kitel; èske machin sa a gen kote li ka ale? Repons lan se non! Anfèt, 
lèw demare motè yon machin epi ou kitel demare san ou pa fè motè a 
mache vit, wap touye batri li dousman. Menm jan an tou, se pa lapriyè 
yon sèl fwa kap aktive lespri, ou dwe kontinye jiskaske aktivasyon an vin 
enkontestab!

Lèw aktive lespri ou, ou kreye yon anviwònman kote Lespriw gen 
dominasyon sou kò ou. Lespriw totalman aktif, se lèw wè jan Bondye wè. 
Ou wè lòt moun ak je lanmou epi chenn yo oblije kase lè lanmou antre 
nan ekwasyon an. Apati jodiya, kòmanse abitye tèt ak yon sesyon pale 
an lang - se nan sesyon sa yo lespriw ap fin aktive!

DEKLARASYON PWOFETIK
Kòm se kokiy vrè mwen menm nan. Mwen se yon lespri kap opere nan 
lanmou. Pandan map priye an lang kounye a, map aktive lespri mwen e 
kòm rezilta, mond mwen ap chanje an byen, nan Non Jezi! Amèn.

ETID KONPLEMANTÈ
Lik 18:1

365 JOU DEFI LEKTI LABIB
Lekti jodiya se: Jeremi 28:1-31:20

LAVIM DIFERAN

Dimanch, 31 Out

www.goodnewsdailydevotional.com

1 Jan 5:13 (NIV)
Map ekri bagay sa yo pou nou menm ki kwè nan non Pitit Bondye a, 
pou nou ka konnen nou gen lavi etènèl.

Èske se pa yon bagay ki tris lè yon kretyen pa konnen li gen lavi etènèl 
kòm yon reyalite? Anpil moun viv tout lavi yo san yo pa konnen ke se 
yon pawòl otantik Bondye pou pitit li yo, anpil moun tande se sèlman 
apre lanmò yo gen lavi etènèl. Poukisa yon kretyen ta dwe soufri ak yon 
maladi kansè, poukisa yo ta dwe mouri ak maladi nan kò yo? Vèsè ki 
anwo a montre ke Bondye bay moun ki kwè nan li yo yon lòt kalite lavi, 
yon lavi etènèl! Lavi ou posede a konplètman diferan de lavi moun ki 
toujou ap viv nan wayòm fènwa a.

Bib la di nou, si Lespri Moun ki te resisite Jezi soti nan lanmò a ap viv nan 
ou, Lap mete lavi nan kò mòtèl nou yo tou! Ou se yon nouvo kreyati nan 
Kris, pa kite yo twonpew nan fèw kwè maladi ak pwoblèm kòporèl se yon 
bagay nòmal nan lavi moun, laviw diferan!

DEKLARASYON PWOFETIK
Lavi mwen pote a diferan de lavi mond lan ofri! Maladi pa gen okenn 
pouvwa sou mwen! Depi lè mwen te aksepte Jezi kòm Senyè ak Sovè 
mwen, mwen te resevwa yon lavi diferan. Mwen mache nan reyalite sa 
a kounye a! Amèn.

ETID KONPLEMANTÈ
Ròm 8:11

365 JOU DEFI LEKTI LABIB
Lekti jodiya se: Jeremi 31:21-33:26

SHHH! 

Lendi, 1 Septanm 

www.goodnewsdailydevotional.com

Eklezyas 5:2 (NKJV) 
Pa prese pale ak bouch ou, epi pa prese di anyen devan Bondye. 
Paske Bondye nan syèl la, ou menm ou sou tè a. Se poutèt sa, pa 
prese pale anpil.

Gen yon pwovèb ki di: “Yo pa janm ka mal site silans.” Devan grandè, 
mo yo ta dwe mezire, entansyonèl, epi yo ta dwe pa anpil. Wa, PDG, 
ak moun ki nan otorite yo bay anpil valè ak yon diskou kout paske chak 
mo gen pwa. Espirityèlman, sa pa diferan. Pale twòp ka drene pisans 
espirityèl. Bib la avèti nou ke nan yon pakèt pawòl, peche ap siman parèt. 
Gran moun yo fè maksimòm enpak ak tikras pawòl paske yo konprann ke 
pouvwa libere nan pawòl. Pou kenbe otorite, pale sèlman sa ki nesesè 
epi ki benefisye pou moun kap koute yo, ak ou menm tou.

Jodiya, pwoteje pawòl ou yo tankou trezò. Kase chèn pawòl initil yo. 
Pa pale san reflechi oswa reyaji a chak pwovokasyon. Lè wap priye 
oswa wap fè fas ak defi, pale ak entansyon, kwè ke pawòl ou yo se 
veso pouvwa diven. Reflechi anvanw pale, asirew ke deklarasyonw yo 
alimenté pa lafwa. Pratike moderasyon, konnen ke silans ka pi pisan 
pase bri. 

DEKLARASYON PWOFETIK
Mwen dekrete epi deklare ke pawòl mwen yo mezire, entansyonèl, epi 
apiye pa otorite diven. Pawòl mwen yo libere pouvwa, louvri pòt, epi pote 
pwogrè. Mwen refize gaspiye pouvwa nan pawòl ki pa nesesè. Pawòl 
mwen yo presi epi yo gen enpak. Amèn.

ETID KONPLEMANTÈ
Pwovèb 10:19 

365 JOU DEFI LEKTI LABIB
Lekti jodiya se: Jeremi 34-36

KASE CHENN MEDYOKRITE YO 

Madi, 2 Septanm

www.goodnewsdailydevotional.com

Mak 7:13 (NKJV)
… Ou rann pawòl Bondye a san zefè ak tradisyonw yo kew transmèt. 
E ou fè anpil lòt bagay konsa.

Ou fèt nan yon Pawòl ki paka pouri, Pawòl ekselan Bondye a (1 Piè 1:23). 
Lespri ekselans lan abite anndanw, epiw kreye nan imaj yon Bondye 
pafè ki san limit. Men, medyokrite menase toufe nati diven sa, sa ki fè sa 
Bondye mete anndanw nan vin initil. Medyokrite se yon asasen an silans, 
ki paralize potansyèl moun epi ki fè moun ekstraòdinè kontante yo ak 
bagay òdinè. Tradisyon, zòn konfò, ak panse mesken diminye pouvwa 
Pawòl Bondye a nan laviw. Lèw anbrase medyokrite, ou pèdi ekselans ki 
se dwa nesans ou nan Kris!

Refize pouw rete mwayèn! Rekonèt medyokrite kòm chèn ki chache 
kenbew mare nan anbriyon òdinè a. Tout bagay ki konsènew, pawòl ou, 
anbisyonw, dezi ak pansew, te fèt pou reyonnen ekselans. Ou gen lespri 
Kris, epi Pawòl la kòmandew pouw konsantre sou bagay ki ekselan (Filip 
4:8). Leve nivow. Pale, panse epi aji avèk ekselans Kreyatèw la!

DEKLARASYON PWOFETIK
Mwen deklare epi dekrete ke mwen gen alèji ak medyokrite! Lespri 
ekselans ki nan mwen an refize kite yo diminyel. Mwen libere tèt mwen 
anba tout limitasyon epi mwen mache nan plenitid nati divin Bondye a! 
Amèn.

ETID KONPLEMANTÈ
Filip 4:8 

365 JOU DEFI LEKTI LABIB
Lekti jodiya se: Jeremi 37:1-41:10

LEVE EPI ATIRE WA YO!

Mèkredi, 3 Septanm 

www.goodnewsdailydevotional.com

Ezayi 60:3 (NKJV)
Nasyon yo ap vin nan limyèw, wa yo ap vin nan klète elevasyonw.

Dilijans plis pase travay di; se yon efò entelijan, konsistan, ak konsantre 
sou ekselans. Se kalite sa ki distenge moun kap lite nan fènwa ak moun 
kap leve nan enpòtans. Pawòl la di wa yo, moun ki gran e ki enfliyan, 
ap vini pou elevasyonw. Men, pou sa rive, ou dwe monte an premye! 
Elevasyonw se leman ki atire grandè. Moun ki parese, moun ki pa 
konsistan, ak moun kap chèche eskiz rete nan lonbraj, men moun ki 
dilijan yo kanpe nan limyè opòtinite a.

Ane sa se ane paw pouw monte! Refize kite chenn lapèrèz, parès, dout 
oswa eskiz kenbew atè. Ogmante konpetans ou yo, file ekspètiz ou, epi 
bati biznis ou avèk ekselans. Siw bezwen fòmasyon, envesti ladanl. Siw 
bezwen nouvo estrateji, aplike yo. Kèlkeswa pri ki nesesè pouw monte, 
MONTE! Pwochen nivow ap tann ou, epi avèl ap vini koneksyon diven, 
favè, ak aksè ak wa yo!

DEKLARASYON PWOFETIK
Mwen dekrete e deklare ke mwen monte piwo pase tout limitasyon! 
Klète elevasyonm rale Wa yo mennen vini. Mwen opere nan sajès diven, 
dilijans, ak ekselans, epi biznis mwen pwospere depase mezi! Nan 
non Jezi, biznis mwen atire kliyan yo, kap chèche refij ekspètiz mwen, 
konpreyansyonm ak byenm yo! Amèn.

ETID KONPLEMANTÈ
Pwovèb 22:29 

365 JOU DEFI LEKTI LABIB
Lekti jodiya se: Jeremi 41:11-45:5

KONSANTRE POUVWAW 

Jedi, 4 Septanm 

www.goodnewsdailydevotional.com

1 Korint 14:4 (NKJV)
Moun ki pale anlang ap fòtifye tèt li, men moun ki pwofetize ap 
fòtifye legliz la.

Elektrisite sikile nan liy elektrik yo, li bay kay ak biznis yo enèji. Sepandan, 
pou enèji sa itil, li dwe dirije, li bezwen switch, fil elektrik, ak sikwi pou 
kanalizel kote li nesesè. Yon kay ka gen elektrisite, men toutotanw pa 
aktive switch la, limyè yo ap rete etenn. Kouran an la, men li dwe dirije 
poul bay rezilta yo.

Menm prensip la aplike lè wap priye anlang. Pale anlang jenere pouvwa 
espirityèl brit, men pou li efikas, ou dwe dirije li. Bib la di, “Ini kè mwen,” ki 
vle di konsantre. Yon lòt tradiksyon di, “Ban mwen yon lespri san divize.” 
Lespriw ka divage pandan wap priye, li ka ale nan lis bagay ou gen pou 
fè yo, konvèsasyon pase yo, oswa distraksyon o aza. Men, menm jan yon 
switch dirije elektrisite nan yon priz espesifik, ou dwe tounen atansyonw 
nan sa wap priye pou li a. Vizyalize pouvwa kap koule nan kòw, ki pote 
gerizon ou bezwen an. Siw bezwen yon avansman espesifik, imajine 
obstak sa kraze. Si se kliyan, wè yo nan liy pou biznis ou. Pa sèlman 
jenere pouvwa, voye li egzakteman kote li nesesè!

DEKLARASYON PWOFETIK
Mwen dekrete e deklare ke chak fwa mwen priye anlang, pouvwa libere 
e dirije sou chak chenn! Lespri mwen konsantre, kè mwen ini, epi pa 
gen okenn pouvwa ki gaspiye! Mwen dirije enèji sipènatirèl nan chak 
sitiyasyon nan Non Jezi ki pisan! Amèn.

ETID KONPLEMANTÈ
Sòm 86:11 

365 JOU DEFI LEKTI LABIB
Lekti jodiya se: Jeremi 46-48

ENVITASYON BONDYE A 

Vandredi, 5 Septanm 

www.goodnewsdailydevotional.com

2 Piè 3:9 (NKJV)
Senyè a pa... li pa vle pou pèsonn peri, men li vle pou tout moun 
repanti.

Pi move esklavaj yon moun ka eksperimante se pèdi tèt li san sali. Peche 
kenbe moun kaptif, li fè yo avèg pou laverite epi li kenbe yo mare pou 
destriksyon. Men, pi gwo dezi Bondye se pouw lib, pouw fè pati fanmi 
Li, epi pouw avèk Li pou toutan. Bib la deklare: “Bondye montre lanmou 
Li anvè nou nan lefèt ke pandan nou te pechè toujou, Kris te mouri pou 
nou.” (Ròm 5:8). Sa vle di ke tout sa ki nesesè pou fèw jis devan Bondye 
deja fèt. Tout sa ki rete, se pou ou kwè li!

Pa kite anyen anpechew pran desizyon ki pi enpòtan nan laviw. Refize 
rete mare! Pòt delivrans lan louvri, e Jezi li menm Lap relew. Priye priyè 
sa avèk lafwa:

DEKLARASYON PWOFETIK
O Senyè Bondye, mwen vin jwenn ou nan non Jezikris. Mwen kwè ak 
tout kèm nan Jezikris, Pitit Bondye vivan. Mwen kwè Li te mouri pou 
mwen, epi Bondye te resisite Li. Mwen kwè Li vivan jodiya epi Li vlem 
avèl nan syèl la. Mwen konfese ak bouch mwen ke Jezikris se Senyè 
lavi mwen depi jounen jodiya. Mèsi, Senyè, paskew sove nanm mwen! 
Kounye a mwen se yon pitit Bondye. Alelouya!

ETID KONPLEMANTÈ
Jan 3:16-17 

365 JOU DEFI LEKTI LABIB
Lekti jodiya se: Jeremi 49:1-51:10

PA JANM ANKÒ

Samdi, 6 Septanm 

www.goodnewsdailydevotional.com

Jan 8:36 (NKJV)
Se poutèt sa, si Pitit la fè nou lib, nap lib tout bon vre.

Fraz “Pa janm ankò!” a gen yon gwo siyifikasyon nan listwa jwif yo. 
Apre yo te fin andire latèrè Olokòs la, pèp jwif la te deklare ke yo pa 
tap janm pèmèt opresyon ak destriksyon sa yo rive ankò. Se pat jis yon 
deklarasyon, se te yon pwomès, yon rezolisyon pèmanan pou yo rete lib. 
Sa ta dwe deklarasyon nou tou lè chenn yo kase nan lavi nou.

Nan Ane Kasè Chenn sa, anpil moun ap libere, libere anba maladi, libere 
anba pwoblèm finansye, libere anba relasyon toksik, libere anba lapèrèz 
ak opresyon. Men, libète se pa sèlman yon evènman; se yon mantalite. 
Ou dwe deklare: Mwen pap janm lite ak mank ankò! Maladi pap janm 
domine sou kòm ankò! Mwen pap janm mare pa lapèrèz, rejeksyon, 
oswa echèk ankò! Pèsonalize vèsè ki di: “Pwoblèm pap vini yon dezyèm 
fwa.” (Nawoum 1:9). Refize kite yo pyejew ak nenpòt fòm opresyon ankò. 
Chenn ou yo kase. Kounye a kew lib, rete lib!

DEKLARASYON PWOFETIK
Mwen dekrete e deklare onksyon “PA JANM ANKÒ” sou lavim! Mwen pap 
janm mare pa laperèz, maladi, mank, oswa relasyon toksik ankò. Chenn 
mwen yo kase, e mwen pap janm retounen nan esklavaj. Pwoblèm pap 
leve yon dezyèm fwa nan lavim! Map mache nan libète total, paske moun 
Pitit la libere a lib tout bon! Amèn.

ETID KONPLEMANTÈ
Galasi 5:1 

365 JOU DEFI LEKTI LABIB
Lekti jodiya se: Jeremi 51:11-52:34

DIRIJE LAVIW AK PAWÒL OU YO 

Dimanch, 7 Septanm 

www.goodnewsdailydevotional.com

Jak 3:4 (NIV)
Oubyen pran bato yo kòm egzanp. Malgre yo tèlman gwo e gwo van 
ap mennen yo, se yon ti gouvènay tou piti ki dirije yo kèlkeswa kote 
pilòt la vle ale.

Yon gwo bato, kèlkeswa jan li pisan, li anba kontwòl van ak vag yo sof si 
gouvènay li ap dirijel. Ti moso metal oswa bwa sa detèmine si bato a ap 
rive nan destinasyon li oswa si lap pèdi chemenl. Lang ou se gouvènay 
sa a! Se avèk li, ou navige kou laviw. Pawòl ou yo etabli direksyonw. 
Menm jan Bondye te pale pou kreye linivè a, pawòl ou yo, lè yo pale avèk 
lafwa, pote pouvwa pou trase avniw.

Siw vle viktwa, deklare li. Siw bezwen gerizon, di li. Si wap chèche 
pwovizyon, rele li. Pawòl ou yo pa initil; yo se fòs espirityèl kap gidew 
nan direksyon yon objektif. Refize pale de lapèrèz, mank, oswa echèk. 
Okontrè, pran kontwòl sikonstans ou yo lèw aliye deklarasyonw yo ak 
Pawòl Bondye. Se konsa ou kreye yon avni san chenn, ou navige nan lavi 
a avèk presizyon ak sètitid!

DEKLARASYON PWOFETIK
Mwen deklare e mwen dekrete: Lang mwen se yon gouvènay pisan, kap 
gide lavim nan direksyon viktwa! Mwen pale gerizon, pwosperite ak siksè 
sou chemen mwen. Pa gen okenn tanpèt ki ka fèm pèdi chemenm, paske 
pawòl mwen yo aliye ak Pawòl Bondye. Avni mwen beni, an sekirite, e 
plen ak favè divin! Amèn.

ETID KONPLEMANTÈ
Ebre 11:3 

365 JOU DEFI LEKTI LABIB
Lekti jodiya se: Plenn 1:1-3:51

PYÈJ YON MEN KI FÈMEN 

Lendi, 8 Septanm 

www.goodnewsdailydevotional.com

2 Korint 9:6 (NIV)
Sonje sa byen: Moun ki simen ti kras ap rekòlte ti kras, epi moun ki 
simen anpil ap rekòlte anpil tou.

Nan kèk pati nan mond lan, chasè yo itilize yon metòd senp men efikas 
pou trape makak. Yo mete yon moso manje andedan yon ti veso ki gen 
yon ouvèti ki jis ase gwo pou men makak la glise ladanl. Yon fwa makak 
la pran manje a, men li ki fèmen an twò gwo poul ralel deyò. Libète se 
jis yon kesyon de lagel, men makak la refize, li pyèje pa pwòp refi li poul 
lage sak nan menl lan. Anpil kretyen ap viv menm jan an tou, yo kenbe 
sa yo genyen byen di, yo pè lagel.

Bib la di byen klè men Bondye louvri pou beni nou (Sòm 145:16). 
Piske nou fèt pòtre Li, nou menm tou nou dwe aprann louvri men nou. 
Jenewozite se kle abondans. Plis nou bay, se plis plas nou kreye pou 
Bondye ban nou. Chape anba pyèj avaris la! Kwè ke pandan wap bay 
ak jenewozite, wap aliyew ak vitès ekoulman syèl la, sa liberew anba 
povrete epi relache benediksyon yo san mezi.

DEKLARASYON PWOFETIK
Mwen dekrete e deklare: Mwen se yon moun ki bay ak kè kontan, epi 
menm louvri poum bay ak resevwa! Mwen libere tèt mwen anba pyèj 
avaris la epi mwen rantre nan abondans sipènatirèl. Pandan map 
simen ak jenewozite, mwen rekòlte ak jenewozite, e lavim debòde ak 
benediksyon Bondye yo!

ETID KONPLEMANTÈ
Pwovèb 11:24-25 

365 JOU DEFI LEKTI LABIB
Lekti jodiya se: Plenn 3:52-5:22; Ezekyèl 1-2

LAVI PI PWOFON AN KONTINYE 

Madi, 9 Septanm 

www.goodnewsdailydevotional.com

2 Korint 5:21 (KJV)
Paske, li fè moun ki pat janm konnen peche a tounen peche pou 
nou, pou nou kapab vin jistis Bondye nan li.

Lèm te tande byen klè vwa Bondye kèk ane de sa ki di ke nou te antre 
nan faz lavi ki pi pwofon an, li te klè. Ou pa ka kòmanse ale pi fon avèk 
Bondye epi answit fè bak. Plis ou ale pi fon avèk Li, se plis ou reyalize ou 
bezwen plis nan Li. San respè pou Bondye, ou pap konprann sa jistis ye. 
Toutotan krentif pou Bondye pa vin tounen fasonw viv, jistis Kris bay la 
pap jwenn tout sans li nan laviw.

Siw vle eksperimante pi plis gras Bondye, mirak li yo, siy li yo, ak mèvèy 
li yo, preparew pou ale pi fon toujou nan vi de priyèw, etid Pawòl la, 
ak kominyon avèk Bondye. Nan Ane Kasè Chenn sa, distraksyon yo 
ka eseye ralew, men pa janm bliye chèche Moun ki bay tout bagay la, 
Jezikris! Kite swaf ou pou Li depase pouswit ou pou pwofi mond lan, epiw 
pral viv nan prezans glwa ak lanmou Li kap grandi san rete.

DEKLARASYON PWOFETIK
Mwen resevwa apèl pou soti nan fènwa poum vin yon zetwal kap klere 
pou mond lan. Map viv yon lavi konsakre pou Bondye e mwen pap janm 
trete prezans Li oswa bagay Bondye yo alalejè. Tout mwen menm pou 
Jezi! Amèn.

ETID KONPLEMANTÈ
1 Piè 2:24

365 JOU DEFI LEKTI LABIB
Lekti jodiya se: Ezekyèl 3-8

OFRANN REJETE 

Mèkredi, 10 Septanm 

www.goodnewsdailydevotional.com

Jenèz 4:5 (KJV)
Men, li pat apresye Kayen ak tout ofrann li an. Kayen te fache anpil, 
figil te dekouraje.

Mo ebre yo itilize nan tèks la pou “respè” se shâ’âh, ki vle di evalye, gade, 
oswa obsève. Li vle di enspekte ak konsidere. Ekriti Sent yo di nou ke 
Bondye pat gen okenn respè pou ofrann Kayen an, nan lòt mo, li te rejte. 
Sa se yon leson pisan pou tout kretyen yo: se pa tout ofrann ki akseptab 
pou Bondye.

Ofrann Kayen an te reflete valè li te genyen pou relasyonl ak Bondye. 
Janw onore epiw estime Kreyatèw la parèt nan janw bay. Anpil kretyen 
bay paske sa konvnab oswa yo bay Bondye sa yo pa bezwen, yo tretel 
kòmsi Li ap kouri dèyè nenpòt bagay yo pote. Sa se yon erè! Janw bay 
reflete kèw, yon foto lafwaw, ak yon mezi onèw anvè Li. Bay ak tout kèw. 
Fè sa avèk reverans, lajwa ak lafwa, avèk tout oumenm. Sa se Ane Kase 
Chenn ou an. Bay tankou yon moun ki konnen pèse li a la!

DEKLARASYON PWOFETIK
Mwen se yon moun ki bay ak vyolans nan wayòm Bondye a. Lèm bay, 
sa fè syèl la aji rapidman pou mwen. Mwen pa ezite! Pandan map bay, 
mwen konnen Bondye miltipliye semans mwen an epi li retounenl ban 
mwen san fwa plis. Alelouya!

ETID KONPLEMANTÈ
1 Jan 3:12

365 JOU DEFI LEKTI LABIB
Lekti jodiya se: Ezekyèl 9-12

SÒSÈLRI NAN JE TOUT MOUN 

Jedi, 11 Septanm 

www.goodnewsdailydevotional.com

Egzòd 7:12 (KJV)
Yo chak voye baton pa yo atè, e yo tounen koulèv. Men, baton 
Arawon an vale baton tout lòt yo.

Kèk ane de sa, lèm te timoun, yo te envite yon majisyen nan lekòl nou an 
pou yon espektak. Tout lekòl la te rasanble nan koulwa, kirye pou wè ki 
trik li tap fè. Epi, toudenkou, li te rele sèm nan nan foul la epi li te fè yon 
trik kote li te sanble ap flote nan lè a. Majisyen an te menm pase yon gwo 
sèk sou kò li pou “pwouve” pat gen okenn fil ki te kenbel.

Aprè espektak la, nou te kesyone sèm nan sou eksperyans li an. Li te 
revele ke menl yo te mare ak chenn envizib, ki te pandyel anlè, chenn 
moun paka wè ak je yo! Majisyen an te itilize pouvwa demonyak pou 
twonpe odyans lan pou fè yo kwè li te gen kapasite pou fè moun flote.

Konprann ke aktivite demonyak yo ka gen konsekans grav lèw antreteni 
yo. Men, mwen dekrete ke chak chenn envizib ki mare finans ou, 
pwogrèw, ak destinew kraze ak dife. Sa se Ane Kasè Chenn ou an, 
lajanw la kounye a! Pran li!

DEKLARASYON PWOFETIK
Mwen se yon Kasè Chenn ak yon travèsè liy! Okenn manipilasyon 
demonyak pap ka kontwole lavim oswa fanmim. Mwen lib tout bon vre, 
nan non Jezi ki gen tout pouvwa. Lwanj pou Senyè a! Amèn.

ETID KONPLEMANTÈ
Travay 13:8-10

365 JOU DEFI LEKTI LABIB
Lekti jodiya se: Ezekyèl 13:1-16:43

REYALITE ANLÈVMAN YO

Vandredi, 12 Septanm 

www.goodnewsdailydevotional.com

Matye 24:31 (KJV)
Lap voye zanj li yo ak yon gwo son twonpèt, yap rasanble moun li 
chwazi yo nan kat kwen latè, sòti nan yon bout syèl la rive nan lòt 
bout la.

Li fasil pou nou bliye ke nap viv nan dènye dispansasyon gras la, fen 
lafen an. Mo grèk eschatos la, kote nou jwenn “eschatoloji” (etid sou fen 
tan yo), fè li klè: anlèvman an iminan! Menm kèk kretyen ki kwè nan Bib 
la, ki pale anlang, ki ranpli ak Lespri Bondye vin malalèz lè sijè sa rive. 
Nan fon kè yo, yo panse, Senyè, ban nou plis tan! Yo vle marye, fè pitit, 
vwayaje, epi reyalize objektif pèsonèl yo. Men sonje, menm bagay la te 
rive nan epòk Noe a, moun tap manje, bwè, epi marye, jiskaske delij la 
te vini!

Bondye pat tann. Lè lè a te rive, lach la te sele, epi delij la te konsome tè 
a. Menm jan an tou, anlèvman ap vini tankou yon vòlè nan mitan lannwit. 
Sepandan, pou kretyen an, li pap yon bagay inatandi. Nou pa nan fènwa! 
Nou dwe prepare tout tan, ap veye epi ap tann Wa nou an ki pral vini 
byento.

DEKLARASYON PWOFETIK
Mwen pare pou anlèvman an! Retou Senyè mwen an ap yon jou gloriye 
pou mwen. Map pran premye vòl la nan non Jezi! Amèn.

ETID KONPLEMANTÈ
Revelasyon 11:15

365 JOU DEFI LEKTI LABIB
Lekti jodiya se: Ezekyèl 16:44-20:17

MACHE A

Samdi, 13 Septanm 

www.goodnewsdailydevotional.com

Travay 16:19 (KJV)
Lè mèt ti fi a wè yo te pèdi tout espwa fè lajan ak li, yo mete men sou 
Pòl ak Silas, yo trennen yo nan plas piblik la bay otorite yo.

Istwa Pòl ak Silas la se yon istwa sou eprèv ak triyonf, kouraj devan 
advèsite. Yo te arete yo, men olye yo te mennen yo nan tribinal pou yo 
te jije yo, yo te trennen yo nan mache a! Sa pat yon plas legal, se te yon 
kote yo fè echanj ak komès. Kisa sa revele? Dyab la ap chèche fè komès 
ak nanm! Estrateji lènmi an se mete moun nan vant piblik pou echanj 
demonyak.

Men pa ou menm! Pa inyore plan li yo. Ou gen pouvwa pou egzèse 
dominasyon sou tout konplo dyab la ak konplis li yo. Pran otorite sou 
nenpòt manipilasyon demonyak kap eseye boukante lapèw, santew, 
oswa siksèw pou echèk. Deklare avèk fòs kew pap yon viktim! Afime 
otoritew sou maladi pèsistan sa, sou lespri kòlè sa ki menase maryaj ou, 
ak sou nenpòt bagay ki bloke nan laviw. Sa se Ane Kasè Chenn ou an, 
refize kite yo vann ou nan mache dyab la!

DEKLARASYON PWOFETIK
Mwen refize poum tounen yon objè pou echanj demonyak! Mwen ekipe 
ak pouvwa ki soti anwo, e map mache nan viktwa. Mwen pap yon viktim 
nan plan lènmi an, ane sa oubyen jamè! Lwanj pou Senyè a! Amèn.

ETID KONPLEMANTÈ
Travay 25:7

365 JOU DEFI LEKTI LABIB
Lekti jodiya se: Ezekyèl 20:18-22:12

DECHENNEN

Dimanch, 14 Septanm 

www.goodnewsdailydevotional.com

Mak 5:4 (KJV)
Paske plizyè fwa yo te marel ak kòd ak chenn, men li te rache chenn 
yo, li te kase kòd yo an miyèt moso: pèsonn pat kapab dontel.

Nonm ki te gen move lespri a nan pasaj sa te mare pa plizyè gason 
byen pòtan ki tap eseye dominel, men li te libere tèt li chak fwa! Pa gen 
okenn fòs imèn ki te ka kenbel paske te gen yon fòs espirityèl ki tap 
enfliyanse epi kontwole aksyonl yo. Sa moun ki te bò kotel yo pat reyalize 
se ke se pat sèlman yon pwoblèm mantal oswa fizik, se te yon posesyon 
demonyak.

Nan vèsè 5 la, Jezi te pale ak vrè antite ki te anndan nonm nan, li te 
revele ke yon lejyon demon te posedel, pa youn oubyen de, men plizyè 
milye! Pa gen okenn sitiyasyon negatif nan lavi ki nòmal, se lènmi an ki 
òganize yo. Dyab la ap travay an kachèt, li manipile moun ak evènman 
yo. Siw bal atansyon, lap baw direksyon! Refize kite yo marew! Li lè pouw 
leve pi wo pase sa ki òdinè epi plonje tèt ou chak jou nan Pawòl Bondye 
a pou jwenn konsèy ak direksyon. Pandan wap fè sa, wap sezi wè kijan 
wap briye pi wo chak jou nan Ane Kasè Chenn sa, nan Non Jezi ki pisan!

DEKLARASYON PWOFETIK
Mwen pa yon kandida pou entrizyon demonyak! Kò mwen se tanp 
Sentespri a. Mwen repouse tout fòs mechan, paske mwen fèt pou 
gouvène ak renye avèk Kris nan non Jezi! Amèn.

ETID KONPLEMANTÈ
Lik 8:29

365 JOU DEFI LEKTI LABIB
Lekti jodiya se: Ezekyèl 22:13-24:27

JEZI, GERISÈW LA

Lendi, 15 Septanm 

www.goodnewsdailydevotional.com

Egzòd 15:26 (NKJV)
...Mwen pap mete okenn maladi sou ou, jan mwen te pote sou 
Ejipsyen yo. Paske, se mwen menm, Seyè a, ki geriw.

Nan lang Ebre orijinal la, mo ki tradui kòm “geri” a se Rapha, ki vle di 
tou medikaman. Sa vle di Bondye ap di: “Mwen se Senyè a, Doktè ou.” 
Se pa ti enkwayab pouw gen Kreyatè linivè a kòm doktè pèsonèl ou! 
Kontrèman ak doktè imen yo, ki espesyalize nan diferan domèn, gen kèk 
ki trete zo, gen lòt ki trete kè oswa po, Doktè Jezi se espesyalis siprèm 
nan tout bagay!

Li te kreyew epi li konnen tout bagay sou ou, anndan kou deyò. Li pa 
sèlman trete sentòm yo; Li restore, renouvle, epi rekreye! Menm si yon 
pati nan kò a manke oswa domaje san reparasyon, Li ka ranplase li san 
operasyon oswa doulè. Pa gen okenn ka ki twò difisil pou Li, epi pa gen 
okenn maladi ki depase pouvwa Li. Gerizonw deja asire! Jezi dispoze e 
kapab geriw kounye a, pa demen, pa semèn pwochèn, men KOUNYE A!

DEKLARASYON PWOFETIK
Map viv nan sante divin! Maladi ak enfimite pa gen plas nan kò mwen. 
Mwen rete nan prezans Gran Doktè a, epi lavim make pa plenitid ak 
viktwa kounye a ak pou tout tan, nan Non Jezi ki pisan an! Alelouya!

ETID KONPLEMANTÈ
Sòm 103:3

365 JOU DEFI LEKTI LABIB
Lekti jodiya se: Ezekyèl 25:1-28:10

AFWONTE KONFWONTASYONW YO 

Madi, 16 Septanm 

www.goodnewsdailydevotional.com

Matye 4:1 (KJV)
Aprè sa, Lespri Bondye a mennen Jezi nan dezè a pou dyab la te 
tantel.

Lespri a te mennen Jezi nan dezè a pou yon konfwontasyon dirèk ak 
dyab la li menm, pa yon ti demon tou piti, men Satan! Lènmi an te lanse 
pi bon atak li yo, li te voye tout kalite flèch dife sou Jezi, menm Moun ki 
te kreyel la! Men, note yon bagay remakab, Jezi pat diskite oswa eseye 
entimide Satan lèl te raplel ke se Li menm ki te Kreyatèl la. Okontrè, Li te 
reponn ak Pawòl Bondye a ki te ekri!

Chak fwa Satan te tantel, Jezi te deklare: “Men sa ki ekri!” Li te goumen 
ak Pawòl ansyen an. Sa demontre gwo pouvwa ki genyen nan Pawòl 
ekri a, Logos Bondye a. Si Jezi Li menm te konfwonte dyab la ak Ekriti 
Sent yo, alewè pou nou menm? Chak atak lènmi an gen yon kont atak 
nan Pawòl la! Aplikel chak jou nan maryaj ou, finans ou, santew epi gade 
lènmi an kouri al kache nan defèt!

DEKLARASYON PWOFETIK
Mwen marine nan Pawòl la! Mwen paka tounen yon viktim de atak lènmi 
an. Pawòl Bondye a se zam mwen, defans mwen, ak viktwa mwen. Chak 
flèch dife lènmi an ap tonbe atè epi kraze an miyèt moso. Lwanj pou 
Senyè a! Amèn.

ETID KONPLEMANTÈ
Lik 4:1

365 JOU DEFI LEKTI LABIB
Lekti jodiya se: Ezekyèl 28:11-31:18

ÈSKEW TE ESEYE JEZI? 

Mèkredi, 17 Septanm 

www.goodnewsdailydevotional.com

Matye 9:20 (KJV)
“Epi, yon fanm ki te malad ak pèt de san depi douzan pwoche pa 
dèyè Jezi, li touche rebò rad Jezi.” 

Pandan douz lane, fanm sa te eseye tout bagay, soti nan doktè rive nan 
espesyalis, men kondisyon li pat amelyore. Pi mal toujou, finans li te fin 
vide, epi espwa li tap disparèt ak chak tantativ ki te echwe. Li pat gen 
okenn lòt opsyon.

Men apre sa, li te tande pale de Jezi! Lafwa li te pran dife pandanl tap 
pase nan foul la, li tap deklare nan kèl: “Sim touche rebò rad li sèlman, 
map geri!” Pèsonn pat mete men sou li. Li te resevwa gerizon li gras ak 
lafwa! Yon sèl rankont ak Senyè a te chanje tout istwa li.

E ou menm? Èske wap chèche tout lòt kote eksepte Jezi? Èske se premye 
opsyonw oswa dènye rekouw? Nan Ane Kasè Chenn sa, yon sèl rankont 
ak Jezi ap kraze tout limitasyon nan laviw! Kèlkeswa sitiyasyonw, kit ou 
bezwen gerizon, delivrans, oswa yon gwo pwogrè, ou pral temwaye!

DEKLARASYON PWOFETIK
Mwen fèt nan Bondye! Maladi ak mank kanpe byen lwen mwen. Mwen 
viv nan sante divin, antoure pa pwoteksyon zanj yo, epi lavi mwen se yon 
temwayaj pouvwa Bondye. Alelouya!

ETID KONPLEMANTÈ
Malachi 4:2

365 JOU DEFI LEKTI LABIB
Lekti jodiya se: Ezekyèl 32:1-34:24

PE ENPÒT PRIYE AK LOUWE 

Jedi, 18 Septanm 

www.goodnewsdailydevotional.com

Travay 16:23 (KJV)
Apre yo te fin bat yo byen bat, yo mete yo nan prizon. Yo bay chèf 
prizon an lòd pou veye yo byen.

Yo te mare Pòl ak Silas nan chenn, yo te bat yo, epi yo te mete yo nan 
prizon, men reyaksyon yo pat dezespwa, fristrasyon oswa kòlè, men 
lapriyè ak louwanj pou Wa tout wa yo! Imajinew nan yon kacho fènwa, sal 
ak blesi ouvè, menw chwazi adore olyew plenyen pou sitiyasyon difisil ou 
a. Ala yon demonstrasyon pisan de kwayans ak konfyans nan Senyè a!

Pandan yo tap priye ak louwe Bondye, syèl la te reponn! Vèsè 26 la rapòte 
ke yon gwo tranblemanntè te souke prizon an, li te kase tout chenn epi li 
te louvri tout pòt. Sa, se pouvwa louwanj! Bondye pa achte figi moun. Lè 
priyè ak louwanj monte nan pye Bondye, ap genyen fòseman yon repons 
rapid nan koulwa syèl la pou entèvansyon diven. Lèw leve vwaw pou 
adore, Bondye aji pou ou.

Sa Bondye te fè pou Apot Pòl ak Silas, Li kapab fèl pou ou lè atansyonw 
fikse sou Li. Kèlkeswa sitiyasyon prizon wap fè fas, esklavaj finansye, 
maladi, reta, oswa pwoblèm, pa sispann priye! Pa sispann louwe! Syèl la 
ap koute, epi pèsew la pi pre pase saw panse!

DEKLARASYON PWOFETIK
Priyèm yo monte tankou lansan dou devan Toupisan an! Lwanj mwen 
yo rezone nan koulwa syèl la, pouse entèvansyon diven lajounen kou 
lannwit. Mwen se yon adoratè, e pwogrè mwen inevitab nan non Jezi! 
Lwanj pou Senyè a! Amèn.

ETID KONPLEMANTÈ
2 Korint 11:15

365 JOU DEFI LEKTI LABIB
Lekti jodiya se: Ezekyèl 34:25-38:9

LI SE YON ÈNMI PÈDAN 

Vandredi, 19 Septanm 

www.goodnewsdailydevotional.com

Kolòs 2:15 (AMP)
Lè li fin dezame chèf yo ak otorite yo [fòs sipènatirèl sa yo ki tap 
aji kont nou], li fè yo pase pou yon egzanp piblik [li mete yo kòm 
prizonye nan pwosesyon triyonfal li a], lè li te genyen batay la sou 
yo atravè lakwa a.

Li chokan pou tande kretyen yo di yap goumen ak dyab la. Li Ekriti yo ak 
anpil atansyon, Satan deja pèdan! Jezi te dezamel, retire tout otoritel, 
epi fèl tounen yon espektak piblik. Li soukel, tankou sil ta voye yon moso 
papye nan lari a. Kris te resisite, dyab la te tonbe!

Bib la deklare kew chita avèk Kris nan syèl la, ou pa ap goumen bò kotel. 
Batay la deja genyen! Jezi pa sèlman bat lènmi an; Li krazel nan pwòp 
teritwa li, lanfè menm! Satan pa yon menas; li se yon pèdan! Kounye a, 
wòl ou se pou ranfòse viktwa sa. Bondye nou an tèlman pisan, epi Li baw 
tout otorite nan non Jezi pou fè menm bagay la ak nenpòt move lespri, 
kit li piti kit li gwo.

Otoritew nan Kris dwe egzèse sou chak sitiyasyon negatif. Refize pèmèt 
lènmi an soufle manti laperèz, maladi, oswa echèk nan laviw. Ou pa 
bezwen goumen ak yon lènmi ki pèdan. Chasel! Rezistel, epi lap kouri!

DEKLARASYON PWOFETIK
Mwen gouvène avèk Kris nan yon pozisyon viktwa! Mwen pale, deplase, 
epi aji avèk otorite divin. Okenn dyab, okenn pouvwa, okenn opozisyon 
pa ka kanpe kont mwen! Mwen plis pase yon konkeran nan non Jezi! 
Amèn.

ETID KONPLEMANTÈ
Ròm 8:38-39

365 JOU DEFI LEKTI LABIB
Lekti jodiya se: Ezekyèl 38:10-40:49

KITE BONDYE PALE 

Samdi, 20 Septanm 

www.goodnewsdailydevotional.com

Jeremi 1:9 (NKJV)
Lè sa, Senyè a lonje menl, Li touche bouch mwen, epi Senyè a dim: 
« Gade, mwen mete pawòl mwen yo nan bouch ou. »

Nan tan lontan, Bondye te pale ak Abraram, Moyiz, Jozye, David, Ezayi, 
Samyèl, ak anpil lòt moun ankò. Se te de vanyan gason, de jeyan nan 
Lespri a, ki te mache avèk Li, ki te koute ak atansyon, epi ki te obeyi 
enstriksyonl yo epi ki te resevwa benediksyon apre sa. Yo te soumèt 
demann priyè yo bay Bondye epi yo te tann poul ba yo konsèy li konsènan 
fanmi yo, biznis yo, lavi pèsonèl yo, ak karyè yo. Lavi yo te vin prèv sak 
rive lèw kite vwa Bondye pale pi fò nan laviw!

Anpil kretyen jodiya pale ak Bondye men yo pa janm kanpe pou koute. 
Yo pote plent, rekèt lapriyè, ak dezi yo devan Li, men yo pa janm rete 
ase lontan pou tande repons Li. Men, lapriyè se pa yon monològ, se yon 
dyalòg. Jodiya, pratike kapasite pou koute Bondye, paske Li di: “Vini non, 
ann rezone ansanm” (Ezayi 1:18). Sa vle di ke Li vle kominike avèk ou. 
Kidonk, kominike avèk Bondye lèw koute Li nan Ane Kasè Chenn sa!

DEKLARASYON PWOFETIK
Papa, ou se Bondye mwen ak Senyè mwen, e mwen kanpe poum koute 
kòmandmanw yo. Mwen kouche zòrèy mwen yo pou tande vwaw! Pale 
avèm, dirijem, epi sèvi avèm pou glwaw. Mwen fè tout distraksyon fè 
silans, epi mwen branche sou frekans diven yo. Map koute! Amèn.

ETID KONPLEMANTÈ
Egzòd 7:1

365 JOU DEFI LEKTI LABIB
Lekti jodiya se: Ezekyèl 41-43

KISAW TE DI? 

Dimanch, 21 Septanm 

www.goodnewsdailydevotional.com

Jak 3:2 (KJV)
Paske, nan anpil bagay nou tout nou bite. Si yon moun pa bite nan 
pawòl, li se yon moun ki pafè, e ki kapab kontwole tout kò a tou.

Gen kèk kretyen ki souvan mande tèt yo poukisa bagay yo pa mache 
byen nan lavi yo, kèlkeswa jan yo angaje yo nan legliz. Souvan, se akòz 
karaktè pawòl yo. Yo pale san reflechi, pawòl initil; lang yo pat soumèt 
bay Sentespri a.

Matirite espirityèl ou kòm yon Kretyen mezire pa pawòl ou yo. Avèk yon ti 
konvèsasyon tou kout, mwen ka di si yon moun ap grandi espirityèlman 
ou pa, tou sa nan pawòl yo. Pawòl Bondye a kòmandew pouw veye pawòl 
ou yo epi kontwole lang ou. Se responsablitew. Li pa sifi pouw jis di: “O 
Bondye, tanpri donte lang mwen.” Non, ou dwe soumèt lang ou ba li 
lèw suiv enstriksyon li yo pou itilizasyon pawòl yo. Anvanw di yon bagay, 
reflechi sou efè li genyen sou lespriw, santew, biznis ou, sou mari oswa 
madanm ou, sou pitit ou yo, eksetera.

Chache pèfeksyon nan tout sa wap fè, tout bagay kòmanse ak lang ou. 
Ou pral sezi wè konbyen chenn li ka kraze!

DEKLARASYON PWOFETIK 
Lang mwen tankou plim yon ekriven ki konn ekri byen. Ame avèk bon 
mo yo, mwen planifye pi bon jounen an jodiya. Mwen pale siksè, sekirite, 
lajwa ak gwo temwayaj nan non Jezi!

ETID KONPLEMANTÈ
Pwovèb 21:23; 1 Piè 3:10

365 JOU DEFI LEKTI LABIB
Lekti jodiya se: Ezekyèl 44-47

PÒTÈ GLWA

Lendi, 22 Septanm 

www.goodnewsdailydevotional.com

Kolòs 1:27 (KJV)
Bondye ta vle fè moun sa yo konnen richès glwa mistè sa nan mitan 
moun lòt nasyon yo; ki se Kris nan ou, espwa laglwa.

Anvan nou te vin jwenn Kris, Bib la te dekri nou nan fason sa nan liv 
Ròm 3:23; “Paske tout moun peche epi yo pa rive nan glwa Bondye.” Nou 
tout te anba yon malediksyon ki te rann nou aksesib ak tout move bagay 
nan mond lan. Men kounye a kew fèt yon lòt fwa ankò (ne de nouvo), 
ou te glorifye; sa vle di kew rantre nan yon lavi bote, ekselans, siksè ak 
pwosperite.

Nan Jaden Edèn, Adan te viv nan prezans Bondye. Prezans sa te 
glwa Bondye. Kounye a ou gen yon pi bon sitiyasyon; prezans Bondye 
pa sèlman bò kotew oswa avèk ou, men NAN ou: “Kris nan ou, espwa 
laglwa.” Prezans Bondye pa sèlman yon vwa kap mache nan frechè 
lajounen an ankò, li nan ou kounye a! Ou se yon moun ki pote glwa, 
alelouya!

Avèk Pawòl sa, gade glwa ki anndanw lan, epi montre bote ak pèfeksyon 
Papaw ki nan syèl la. Bondye pa malad kidonk ou pa malad, Bondye 
pa gen mank kidonk ou pa gen mank, Li pa deprime, kidonk ou pa dwe 
deprime tou.
Ou se yon moun ki pote glwa; kitel parèt aklè nan laviw kounye a!

DEKLARASYON PWOFETIK
Mwen se yon moun ki pote glwa Bondye. Bote, ekselans, siksè ak 
pwosperite se pou mwen poum jwi, epi pwofim ap parèt devan tout moun 
nan non Jezi! Amèn.

ETID KONPLEMANTÈ
Ezayi 60:1-3

365 JOU DEFI LEKTI LABIB
Lekti jodiya se: Ezekyèl 48; Danyèl 1:1-2:30

GARANTI A 

Madi, 23 Septanm 

www.goodnewsdailydevotional.com

1 Jan 5:14 (KJV)
Epi, men konfyans nou genyen nan li: si nou mande nenpòt bagay 
ki dapre volonte li, lap koute nou...

Èske se pa yon bagay etonan pou konnenw ka mande Papa nenpòt 
bagay avèk konfyans, nan non Jezi, epi resevwa yon repons? Gade sa 
Senyè Jezi te di nan (Jan 16:23), “Jou sa, nou pap pozem kesyon sou 
anyen. An verite, an verite, map di nou sa: Nenpòt sa n’a mande Papa 
nan non mwen, l’a ban nou li.” La a, Li te prezante disip yo yon nouvo 
revelasyon; yon nouvo fason pou yo mande, pou fè yo konnen nouvo jou 
kap vini an kote yo tap mande Papa a dirèkteman nenpòt sa yo te vle.

Sa se Bon Nouvèl la; nap viv nan jou Senyè nou an Jezi te pale de li a 
kounye a! Tout saw bezwen fè pou Bondye tande epi reponn priyèw se 
mande avèk asirans nan non Jezi. Sa se mande dapre volonte Li, e sa 
garantiw lap tande!

Papa pi dispoze poul tandew epi reponn ou pase ou menm ou dispoze 
mande. Se poutèt sa, pran konfyans pou mande saw vle, nan non Jezi: 
“Si nou rete nan mwen, si pawòl mwen yo rete nan nou, nap mande sa 
nou vle, epi yap ban nou li” (Jan 15:7).
Wè sa? Sa se yon garanti!

DEKLARASYON PWOFETIK 
Repons pou priyèm garanti e pa gen anyen ki pral kanpe sou wout mwen. 
Tout sam di jodiya nan non Jezi siyen, sele epi livre. Alelouya!

ETID KONPLEMANTÈ
1 Jan 5:15

365 JOU DEFI LEKTI LABIB
Lekti jodiya se: Danyèl 2:31-4:27

PRENSIP MIWA A

Mèkredi 24 Septanm

www.goodnewsdailydevotional.com

Jak 1:25 (KJV)
Men, moun ki fikse je’l nan lalwa pafè a, lalwa libète a, ki pèsevere 
ladan’l, ki pap tande pou’l bliye, ki fè sa’l mande a, moun sa va 
jwenn benediksyon nan sa lap fè.

Pawòl Bondye se miwal. Bib la di nenpòt moun, ki tande Pawòl la men ki 
pa pratike li, li tankou yon moun ki fin gade tèt li nan miwa, epi koul vire, li 
bliye aparans li (Jak 1:23-24). Nan lòt mo, Bondye vle nou tande Pawòl li 
epi fè sa li di. Kesyon an se, kijan pou yon moun fè sa Pawòl la di?

Ou fè sa Pawòl la di, lèw wè tèt ou jan Bondye wèw nan Pawòl li epi aji 
an konsekans. Pa egzanp, nan Pawòl la, miwa Bondye a, Li di, ou geri, 
sa se imaj Bondye ak refleksyon ou. Wè imaj sa de oumenm ki an sante 
nèt epi andose’l. Aji tankou se vre; paske se vre. Si glas Pawòl la di 
pwosperite se pou ou, andose Pawòl la epi metel an pratik avèk lafwa. 
Sispann pale langaj echèk. Kontinye gade nan glas Bondye a; kontinye 
etidye epi koute Pawòl la. Pandan wap fè sa, wap vin sanble pi plis ak 
glwa ou wè nan Pawòl la.

Sa se prensip miwa Pawòl la.

DEKLARASYON PWOFETIK
Apati jodiya, se glas Bondye a map gade chak jou, se pa sikonstans ki 
bò kotem yo. Mwen andose epi mwen mete an pratik sa glas Pawòl la di 
sou mwen. Mèsi, Senyè, pou Pawòl ou! Amèn.

ETID KONPLEMANTÈ
2 Korint 3:18

365 JOU DEFI LEKTI LABIB
Lekti jodiya se: Danyèl 4:28-7:12

FIDELITE

Jedi 25 Septanm

www.goodnewsdailydevotional.com

Danyèl 6:4 (KJV)
Lè sa, chèf yo ak prens yo tap chache yon okazyon pou mete Danyèl 
nan pwoblèm ak wayòm nan. Men yo pat jwenn okenn rezon ni fot; 
Paske li te fidèl, pat gen okenn erè ni defo nan li.

Bondye ap chèche gason ak fi fidèl pou akonpli objektif li ak travay li isit 
sou tè a. Bib la bay egzanp Danyèl kòm yon moun ki te fidèl ak Bondye 
nan yon fason ki vrèman remakab e enspiran. Li te totalman fidèl e 
devwe anvè Senyè a; pawòl la di pat gen okenn fot ni erè nan li. Li pat ni 
kòwonpi, ni neglijan. Li te fidèl nan tout sa lap fè. Èskew ka di sa de ou?

Antanke kretyen, premye fidelite, devouman, angajman ak lwayotew se 
anvè Bondye ak Pawòl li anvan tout lòt bagay. Pèsekisyon ka soti tout 
kote, men ou dwe rete fèm san dekouraje nan sèvis ak fidelitew anvè 
Senyè a. Yo te jete Danyèl nan twou lyon an paske li te chwazi rete fidèl 
ak Bondye, epi Bondye te fèmen bouch lyon yo - fidelite bay pwoteksyon!

Yo chwazi moun fidèl yo pou de responsablite ki enpòtan, chwazi pouw 
se yon jeran fidèl nan kay Bondye a. Lèw itilize don ak kapasitew, finans 
ou ak benediksyon materyèl ou yo - chwazi pouw rete fidèl! Sa kase 
chenn!

DEKLARASYON PWOFETIK
Mwen deklare konfyans ak fidelite absoli mwen anvè Bondye jodiya. 
Mwen chwazi poum sèvil fidèlman nan lavim kèlkeswa defi ki prezante 
devanm, nan non Jezi! Amèn.

ETID KONPLEMANTÈ
1 Korint 4:2; Kolòs 1:2

365 JOU DEFI LEKTI LABIB
Lekti jodiya se: Danyèl 7:13-11:13

ASISTAN DIVEN AN

Vandredi 26 Septanm

www.goodnewsdailydevotional.com

Jan 14:16 (KJV)
M’ap lapriyè Papa, epi la ban nou yon lòt Konsolatè, ki va rete avèk 
nou pou toutan.

Èskew byen konprann pasaj estrawòdinè sa? Kitem montrew. Gade mo 
“konsolatè” a, ki itilize pou dekri Sentespri a. Se mo grèk “parakletos”, li 
vle di yon entèsesè, yon konsolatè, yon asistan, yon defansè. Imajine ke 
anndan’w kounye a, gen yon antite pisan ki abite, e li se asistanw, pami 
tout lòt bagay. Sa se yon bòn nouvèl frè ak sèm yo.

Sentespri a vini pou edew viv meyè lavi kretyen an. Pa gen okenn rezon 
pou’w echwe nan anyen nan lavi apre’w fin resevwa Sentespri a. Ou pa 
gen dwa echwe paske Sentespri a se èd ou! Lap edew epi lap moutrew 
kouman pou w priye, epi Lap anseyew Pawòl la! Lap montrew kijan pouw 
libere anba dèt epi viv nan abondans, Li ka edew jwenn yon travay, Lap 
baw enèji epi lap baw kapasite pouw reyisi nan biznis ak nan lavi familyal 
ou. Kapasite li ap vin kapasite pa ou, epi fòs li ap vin fòs pa ou.

Rekonèt Li chak jou kòm asistan diven paw epi konnen ke Li vini pouw 
reyisi nan lavi’w

DEKLARASYON PWOFETIK
Jodiya mwen bay Sentespri premye plas nan lavim. Map sezi wè glwa 
Bondye ki pral manifeste nan mwen. Ekselans, diyite ak onè; kapasite, 
fòs ak sajès li ap evidan nan lavim depi kounye a nan non Jezi!

ETID KONPLEMANTÈ
Ròm 8:26

365 JOU DEFI LEKTI LABIB
Lekti jodiya se: Danyèl 11:14-12:13; Oze 1-3

LOUWE SENYÈ A!

Samdi 27 Septanm

www.goodnewsdailydevotional.com

Sòm 113:3 (KJV)
Depi solèy leve jouk li kouche, se pou yo fè lwanj non Senyè a.

Vèsè jodiya klè nèt. Bay Bondye lwanj frè’m yo. Louwe’l nan maten. Louwe’l 
midi. Louwe’l nan mitan lannwit. Siw pa janm fè lwanj pou Bondye jan 
sa dekri pi wo a, kòmanse kounye a. Ou ka diw pa diy pou fè louwanj 
Bondye, se yon bon rezon pouw louwe’l plis toujou! Fè lwanj Li davans 
pou chanjman ki pral fèt nan laviw yo! Louwe’l pou non Jezi. Louwe’l pou 
delivrans. Louwe’l pou bòn nouvèl la!

Ou ta dwe ap rele byen fò ak lajwa lèw pral travay ak lè wap sot travay!

Siw te pran teritwa enmi an epi lap retounen kont ou pou’l repran’l, se pa 
moman pou chita plenyen paske bagay yo pa mache. Li lè pou antre nan 
Pawòl la, pou nou familyarize nou ankò ak pwomès Bondye yo. Se la ou 
rantre nan bank lapriyèw yo epiw fè kèk retrè.

Kèlkeswa sa dyab la ap eseye fè, pa fè bak, ni kouri al kache. Leve kanpe 
fèm, pale Pawòl la avèk otorite epi bay Senyè a yon RÈL louwanj kasè 
chenn! Viktwa deja pou ou.

DEKLARASYON PWOFETIK
Depi jodiya lavim se yon lavi louanj! Nenpòt sezon an, bouch mwen ap 
plen ak lwanj. Papam se Wa tout wa, Li merite louwanj e mwen beni poum 
fè egzakteman sa!

ETID KONPLEMANTÈ
Revelasyon 5:13, Ezayi 45:6

365 JOU DEFI LEKTI LABIB
Lekti jodiya se: Oze 4-9

SE PA PALE SÈLMAN

Dimanch 28 Septanm

www.goodnewsdailydevotional.com

1 Korint 4:20 (NLT)
Paske Wayòm Bondye a pa sèlman pale an imajinasyon; li vivan 
grasa pouvwa Bondye.

Pawòl Bondye a tèlman puisan! Gade ekriti a ankò. Apot Pòl deklare san 
eskiz ke Wayòm Bondye a se pa chita pale sèlman, men se lavi gras ak 
pouvwa Bondye. Mwen renmen vèsyon NLT a ki rele l ‘bèl ti pawòl. Anpil 
kretyen kounye a plis konsantre yo sou bèl pawòl ke sou preche, li oswa 
priye. Diskou dimanch maten ki merite pri literè. Tout pawòl sa yo pa gen 
sans san pouvwa lejitim Bondye pou sipòte yo.

Pòl pat sèlman fè nou dekouvri gwo lide ke nou manipile ak pawòl, li te fè 
nou dekouvri puisans Bondye a ki disponib sèlman atravè lafwa nan Kris 
la. Lè wap kòmanse jounen w, kite reyalite sa a antre nan tèt ou. Ou se 
yon sous enèji byolojik ki ka mache, pale, epi ki ka bay bon rezilta. Tout 
sa ou deklare ak bouch ou jodi a se pa jis pawòl anlè, ou pral wè rezilta 
ap vini. Pouvwa Bondye a ap koule nan venn ou kounye a, se pa pale 
sèlman - kwè li epi aji sou li!

DEKLARASYON PWOFETIK
Chak pawòl mwen pale depi kounye a ap gen yon demonstrasyon pisan 
serye ki swiv li. Mwen pa jis pale; Mwen se yon kretyen ki pwodui prèv 
nan non Jezi! Amèn.

ETID KONPLEMANTÈ
Jak 2:26

365 JOU DEFI LEKTI LABIB
Lekti jodiya se: Oze 10-14; Jowèl 1:1-2:17

MWEN PALE DE TREZÒ

Lendi 29 Septanm

www.goodnewsdailydevotional.com

Lik 6:45 (KJV)
Yon bon moun, jwenn bon bagay ki soti nan bon trezò kè li. Yon 
move moun, se move sèlman move bagay ki ka soti nan kè l ki deja 
move. Paske, se sa ki plen kè l ki soti nan bouch li.

Mwen pa ka diw konbyen fwa mwen tande kretyen di: “Mwen pale, men 
pa gen anyen ki pase.” Kesyon pa mwen se kijan ou fè konnen pa gen 
anyen ki pase?

Se tankou yon kiltivatè ki plante grenn mayi jodiya epi ki fouye yo nan 
tè a demen pou’l wè si gen yon chanje. Grenn yo pa jèmen nan yon 
nwit; Men, yon fwa yo plante nan bon anviwònman, ba yo tan, wouze yo 
epi byen pran swen yo, yap sètènman grandi. Pawòl yo, se egzakteman 
konsa, yo ye, yo se semans, wouze yo ak lafwa’w epi sipòte yo ak Pawòl 
la.

Pawòl Bondye a nan bouch ou se Bondye k’ap pale. Sispann panse sa 
ou te deklare a pa mache. Kris ki nan ou a fè de ou yon bon moun kap 
pwodui bon bagay. Pa kite dyab la baw manti, ou pral pote trezò jodiya!

DEKLARASYON PWOFETIK
Avèk pawòl mwen yo, mwen pale trezò moun pa konn pale jodiya. Pa 
gen devwa mwen pa ka fè, pa gen biznis mwen pa ka mennen, e pa gen 
chenn mwen pa ka kase. Se pou gen yon gwo richès nan chak aspè nan 
lavi mwen kounye a, nan non Jezi! Amèn.

ETID KONPLEMANTÈ
Ezayi 55:10-11

365 JOU DEFI LEKTI LABIB
Lekti jodiya se: Jowèl 2:18-3:21; Amòs 1-4

PRAN RESPONSABLITE!

Madi 30 Septanm

www.goodnewsdailydevotional.com

Ròm 8:37 (KJV)
Non, nan tout bagay sa yo, nou plis ke venkè gras a moun ki renmen 
nou an.

Frè’m ak sè’m yo, viktwa nou sou advèsè a deja etabli. Ou pa ka gen figi 
alonje, deprime epi dekouraje paske bagay yo pa ka mache janw vle a. 
Vèsè a di nou plis ke venkè, pa paske nou te oblije mennen yon batay yon 
kote pou nou te ka genyen, men poutèt sa Jezi te akonpli pou nou atravè 
lanmò li, antèman li ak rezirèksyon li.

Responsablite’w kounye a se pou kenbe viktwa sa a; pou gouvène 
mond ou an, pou pran kontwòl epi kanpe sou sikonstans yo. Ou gen 
dominasyon ak otorite pou chanje liy evènman yo sou latè, lè w sèvi ak 
non Jezi. Ou gen pouvwa sa a kounye a! Tout bagay déjà plase anba 
pye ou. Satan, echèk, maladi, povrete ak lanmò, tout sa yo anba pye ou. 
Ou chita adwat Bondye nan Kris Jezi; Sa vle di, ou nan plas otorite ak 
pouvwa diven an. Kisa ki ka yon move jounen pou ou, pitit Bondye tankou 
w? Yon move apèl telefonik? Yon move reyinyon? Sa yo pa anyen nan 
je ou! Oumenm ki “plis ke venkè” depi lontan sou tout bagay mal gras a 
Kris. Kounye a viv li!

DEKLARASYON PWOFETIK
Jodiya mwen leve kanpe sou tout bagay ki tap blokem. Mwen PLIS pase 
yon konkeran, sa rann mwen entouchab, envensib epi endestriktib nan 
non Jezi. Alelouya!

ETID KONPLEMANTÈ
1 Jan 5:4-5

365 JOU DEFI LEKTI LABIB
Lekti jodiya se: Amòs 5-9; Abdias 1:1-9

